
INTRODUCTIO

Hoc praesens volumen, seriei nostrae «Regiomontanae» pars
XXXIX, complectitur annos 1565-1566 et continet 208 epistulas Alberti
in Prussia ducis, magna ex parte in Cancellaria ducali confectas, cuius
rei testes sunt frequentes annotationes sub textu positae: Princeps audi-
vit, Princeps audiens consensit et approbavit, vel aliae similes, quas
subscriptiones unius vel duorum secretariorum sequuntur.

Tempore illo valetudo ducis Alberti in dies fit deterior, ita ut eum
iterum atque iterum de ingravescente aetate sua, affecta valetudine et
viribus corporis decrescentibus in epistulis conquerentem offendamus. Ex
illis 208 epistulis sexaginta solum ad regem, sex ad reginam Catharinam
datae sunt. Ex aliis, ad quos dux Albertus tunc temporis saepius scribere
solebat, primo loco nominandi sunt Petrus Myszkowski, Regni Poloniae
vicecancellarius, postea episcopus Plocensis, et Eustachius Wollowicz,
Magni Ducatus Lithuaniae curiae marscalcus et thesaurarius.

Quod ad maioris momenti argumenta attinet, quae in scriptis nunc
publicatis crebrius tractantur, in non paucis epistulis manifesto apparere
perspicimus continuam illam ducis Alberti sollicitudinem atque anxieta-
tem propter occulta consilia et hostiles conatus, quos magnum ducem
Moscoviae cum Gulielmo a Fiirstenberg, Ordinis Livoniensis olim magi-
stro, et per illum cum toto Ordine Theutonico, contra Regnum Poloniae
et Ducatum suum moliri suspicatur. Res etiam Curlandiae ei curae sunt,
quam propterea protegere cupit a periculis, ab exercitu post bellum Livoni-
cum confectum in Lithuaniam et Poloniam revertente illi imminentibus.
Diligentem praeterea dat operam, ut matrimonium Gottardi Kettler, ducis
Curlandiae, cum Anna Megapolensi ineundum ad effectum perducatur.

Inter epistulas ad Sigismundum Augustum scriptas asservatum est
conceptum litterarum, 21.1.1566 datarum, in libro registrorum (Ostpr.
Fol.) non relatum, quibus ad litteras regis, 4.1. datas, respondet et defen-
dit ius simultaneae investiturae Ducatus Prussiae, quod ceteris quoque
marchionibus Brandenburgensibus competere variis argumentis de-
monstrare conatur. Aliis litteris, 27.111.1566 datis, regem hortatur, ut
tractatibus pacis inter Daniae et Sueciae reges ineundae, qui sub impera-
toris pratrocinio institui debebant, per oratores suos se adiungat. Litteris
vero postero die scriptis a rege petit, ut regi Daniae, cum Suecis bellum
gerenti, in auxilium veniat.

Ad res ducis proprias quod attinet, de quibus in epistulis sermo
saepius occurrit, imprimis nominandi sunt fere perennes ipsius conatus,
ad abrogandum bannum illud imperiale iterum iterumque suscepti,
cuius onus grave et molestum a tot iam annis ferre cogebatur. Summo
enim tenebatur desiderio liberi transitus per diciones Imperii obtinendi
eo, ut ad feuda sua Franconica liberum accessum adhuc ante mortem
adipisci posset. Imprimis autem ardenter cupiebat Ducatum Prussiae
a molestia proscriptionis vacuum filio suo relinquere. Iterum itaque
atque iterum intercessionem hac in re regis et procerum expetit, reginam
vero Catharinam, mox ex Polonia discessuram, summo studio obsecrat,
ut apud fratrem, Maximilianum II imperatorem, pro se et filio suo
intercedere velit, quo auxilio eius accedente hoc banni imperialis fastidio
tandem liberentur. In multis praeterea epistulis agitur de morte Gabrielis
Tarlo, qui ducem Albertum bonorum suorum heredem testamento con-
stituit.

C.L

1565

N. 5817.
S.L, 6.1.1565.

Albertus dux in Prussia

Petro Myszkowski, R.P. vicecancellario

scribit ea, quae de machinationibus magni ducis Moscoviae cum magi-
stro Ordinis Theutonicorum nuper ad regem perscripsit, et senten-
tiam suam de eis profert; debiti sui solutionem urget.
(2 schedulae: 1. respondet ad litteras eius, 31.X11.1564 datas, de
matrimonio Curlandico, de mutui solutione, de non persoluta sibi
a thesaurario Marienburgensi annua pensione; 2. rogat, ut apud
regem instet, quo commissarii ad componendam controversiam
ducis Curlandiae cum commendatore Doblinensi brevi constituan-
tur, de Comitiis Petricoviensibus certior fieri cupit).
Cfr. EL. XXXII, N. 974; El. XLI, N. 1949.
Ostpr. Fol, vol. 57, ff. 217-227 (et Conc., H B A, B, K. 1188).

Vicecancellario Regni Poloniae etc., Petro Miskowski etc., VI
Ianuarii anno etc. LXV*.
Salutem etc.

Quae de rebus Livonicis, summe extremeque hac tempestate
periclitantibus, non ita diu ad S. Regiam Maiestatem Poloniae, Domi-
num nostrum clementissimum et consobrinum charissimum, per-
scripserimus, quid consuluerimus, adeoque pro rei magnitudine ac
necessitate hortati simus, ex illis ipsis literis nostris Reverendam
Vestram Generositatem arbitramur intellexisse. Etsi autem univer-
sis, ad quos ea res aut iam pervenit aut posthac perventura est, fidei
nostrae, qua Maiestati eius Regiae devincti sumus, satisfecisse iudica-
ri fortasse possemus, tamen nobis ipsis nondum ita satisfecimus, ut
ab incepto, nisi ea, quae pernecessaria nobis videntur, iustum locum
invenerint, desistendum esse existimemus.

Perferuntur autem ad nos eadem, quae de practicis Ducis Mo-
schorum" cum Magistro Ordinis Teutonici® cognovisse nos aliquo-
ties S. Regiae Maiestati per literas significavimus, non variis seu
discrepantibus quorumcunque hominum rumoribus, sed constanti-
bus magnorum auctorum literis, neque tam ex Livonia quam ex
Germania ipsoque Imperio Romano. Quid eadem perferri ad nos
scribimus? Imo prioribus istis multis modis periculosiora. Non tan-
tum enim Rex Sueticus® cum Moschorum Duce ea lege, ut quod
uterque hactenus in Livonia occupavit, tranquille pacateque retineat,
in septennium indutias fertur confecisse, eamque ob rem utrinque
certos fines ac terminos aut constitutos iam esse, aut brevi constitu-
tum iri, verum uterque, collatis opibus atque viribus, de subigenda
tota reliqua Livonia summa omnium nervorum contentione unice
meditari creditur. Utque huic malitioso proposito speciem aliquam
honestam plausibilemque obducant, adhibito in consilium Teutonico
Magistro, fingere inter sese hanc dicuntur fallaciam, pro commodo
Imperii Romani ac Ordinis Teutonici dignitate id fieri. Atque ad
confirmandam hanc opinionem ipsum Moschum antiquum Livoniae
Magistrum, Furstenbergium®, cum lectissimo fortissimoque exercitu
ad opprimendam universam Livoniam missum, in pristinam resti-
tuere dignitatem anniti, imo hunc Furstenbergium iam modo cum
ter centum equis Derptam venisse ac sese supremi Russorum Caesaris
universae Livoniae Gubernatoris nomine atque titulo venditare po-
pulo aiunt, ut vehementer sane metuendum esse non nos solum, sed
nobiscum etiam omnes homines, ad quorum aures rumor ille perve-
nit, magnopere existiment, ne insidiosis hisce artibus afflictissimo-
rum quorunque Livonum et longo iam temporis intervallo omni pro-
pemodum ope atque solatio destitutorum animi, tam ex nobili quam
reliquo toto genere, ad perpetuos hostes nostros pertrahantur et mala
malis accumulentur.

Hunc metum, non parvum sane, adhuc alius quidem de equite
a Gubernatore Danico dimisso, et cum egentissimus sit, de domino,
sub quo mereat, valde sollicito, non parum auget. Nam si hic a S.
Regia Maiestate, quod proximis literis nostris vehementer dissuasi-
mus, cum amplius stipendium, quam quod equiti Polono datur, non
exigat, neglectus fuerit atque ita, ipsa inopia compulsus, ad hostes
desciverit, magna rerum adversus eos felicius gerendarum occasio
hostibus, exitio nostro inhiantibus, ultro delata esse videri potest.

Omnium autem maximum metum civitas Rigensis, quamquam
nobis omnia bona quidem de ea pollicemur deque fide eius minime
dubitandum esse putamus, nobis affert. Quam quidem non deformem
sponsam cum tot proci, neque illi opibus et potentia prorsus infimi,
tanto studio tantoque desiderio ambiant, ut etiam quibuscunque arti-
bus compotes eius fieri et nunc conentur et posthac conaturi videan-

tur, miramur sane maximopere eam, officium'S. Regiae Maiestatis
absque intermissione fere implorantem, tandiu non exaudiri, com-
missarios ad conficienda transigendaque ea, quae hucusque cum ea
confecta transactaque, etsi quidem et in Warschoviensibus et Parczo-
viensibus Comitiis® id quam primum futurum esse receptum fuerit,
non sunt, nullos mitti.

Horum cum et singula timorem ingentis alicuius mali non exi-
guum, universa autem amissionis earum rerum, quae recuperari
deinde tam facile fortasse non poterunt, metum longe maximum
nobis incutiant, rogamus Vestram Reverendam Generositatem pera-
manter, ut haec tanta pericula S. Maiestati Regiae altius in animum
inducat eique, ut in eam curam ac cogitationem, quomodo illis malis
mature obviam iri possit, totis viribus incumbat, per commissarios
suos, cum plena potentia et necessaria pecunia in Livoniam missos,
equitem Danicum recipi et indecisa puncta cum Rigensibus transigi
procuret, una nobiscum diligenter persuadeat. Aut si quidem a mit-
tendis commissariis nunc temporis quacunque ratione impeditur,
Ilustri Duci Curlandico® id oneris imponat, eumgque ad conficiendas
eas res potestate plena necessariisque sumptibus instruat. Etenim
non dubitamus, quin istos labores et qualescunque molestias Illustri-
tas eius, pro sua in S. Regiam Maiestatem singulari fide atque obser-
vantia, non invita susceptura remque omnem non minore industria,
diligentia ac fidelitate, quam si ex suis aliquem Regia Maiestas eius
mitteret, actura, confectura, transactura sit. Id si fecerit atque effece-
rit Reverenda Generositas Vestra, praeclare quidem ipsa non minus
de S. Maiestate Regia eiusque Regno et ditionibus omnibus, quam
de afflictis protritisque Livonibus merebitur, nosque mutua bene
merendi voluntate sibi astringet.

Eius autem rei tantam necessitatem esse existimamus, ut si tam
nostra, quam S. Regiae Maiestatis res ageretur, etiam huius tantae
aetatis et rebus gerendis minime idoneae, nullis opibus nostris, quae
quidem exiguae sunt, nullis laboribus, ipsi denique sanguini et vitae
nostrae non parcendum esse omnino statuere vellemus. Quanta enim
mala utrumvis, sive ipse Moschus sive Ordo Teutonicus rerum Livo-
nicarum potiretur, primum Regno Poloniae, deinde reliquis etiam
vicinioribus gentibus pariturum esset, Reverenda Generositas Vestra
pro sua minime vulgari prudentia non potest non prospicere. Quae
quidem omnia, et amoris erga S. Regiam Maiestatem abundantia et
ipsarum rerum magnitudine permoti, cum prolixius tum liberius
etiam ad Reverendam Generositatem Vestram perscribimus, plane
de ea nobis pollicentes eam, ut S. Regia Maiestas id non secus acci-
piat, pro suo in nos summo studio esse curaturam.

De mutui nostri solutione urgenda, nisi re impetrata desistere
non possumus, quod ea cum dignitate atque existimatione nostra

plane coniuncta sit, ideo fere eadem omnium literarum nostrarum
est conclusio, ut tandem numerari nobis debitum absque longiore
mora contendamus. Cum autem hucusque, quod nostra necessitas
exigit, consequuti non simus, adhuc a Reverenda Vestra Generositate
etiam atque etiam petimus atque contendimus, ut porro apud S.
Regiam Maiestatem nostris verbis ea de re sedulo instare dignetur,
quo et nos ingenti hac sollicitudine et S. Regia Maiestas his molestiis
aliquando tandem liberetur. Nos sane Reverendae Vestrae Generosi-
tati propterea plurimum sumus debituri. Quam Deo immortali diu
sospitem conservandam commendamus. Datae etc.

Cancellario” et Canitio® sic placuit
Princeps audiens consensit et approbavit
Enoch Baumgartner

Cedula ad Vicecancellarium (cfr. El. XLI, N. 1945)

Cum has literas iam tabellario tradi iuberemus, perferebantur
ad nos literae Reverendae Generositatis Vestrae, ultimo die anni
modo praeteriti Petricovii datae, quibus Reverenda Generositas Ve-
stra, qua diligentia et studio tam negotium de matrimonio Curlandi-
co”, quam de mutui nostri solutione apud S. Regiam Maiestatem
egisset, significabat. Quod utrumque per nobis gratum sane accidit.
Non autem diffidimus, quin nostra erga S. Regiam Maiestatem fides
atque observantia ita cognita perspectaque Reverendae Vestrae Ge-
nerositati sit, ut de nostra in ipsam voluntate, qua quidem Maiestati
eius Regiae nihil unquam, quod facultatum nostrarum fuit, denegavi-
mus neque etiam in posterum, quantum eius recte fieri et potest et
debet, denegaturi sumus, dubitare merito non possit. Quod autem
nunc in exigendo mutuo fere modum (quod ipsimet sane et agnosci-
mus et ingenue fatemur) excedimus, id extrema necessitate compul-
sos facere Reverendam Generositatem Vestram plane sibi persuadere
vellemus. Etenim alias nunquam plures creditores uno tamque diffi-
cili tempore, paribus aerarii nostri angustiis, maiorem pecuniarum
vim a nobis exigere meminimus, ut sane ea re animus noster vehe-
mentissime perturbetur. Destituimur nanque omni omnium ope at-
que consilio, neque etiamsi magno ac propemodum iniquo faenere
versuram facere vellemus, hac tempestate, propter pestem longe peri-
culosissima, et omni fere negotiatione ubique locorum impedita, insi-
gnem aliquam pecuniae summam, quantam creditorum nostrorum
multitudo postulat, conficere possemus.

Itaque S. Maiestas Regia hanc, uti videri potest, importunitatem
non nobis, sed tempori omnino tribuet et nos hac gravissima cura,
quam pro existimatione nostra hoc ipso in negotio, vehementer ad-

modum periclitante, gerimus, aliquando tandem liberabit, nos qui-
dem eo impetrato ex immenso pelago, duce Reverenda Vestra Gene-
rositate, enatasse nobis videbimur.

Annuam quoque pensionem nostram a Thesaurario Marienbur-
gensi'® anno elapso, licet scripto decreto id iniunctum ei fuerit, non
accepimus, quod is pariter thesauri tenuitatem praetenderit. Cum
autem festum Paschatis, quo ea pensio bis nobis debebitur, nunc
vicissim appropinquet, et ipsa quoque pecunia ad sublevandam no-
stram sollicitudinem aliquid facere queat, petimus a Reverenda Ge-
nerositate Vestra amanter, ut hoc quoque effectum nobis reddat, ut
hae duae pensiones annuae una cum reliqua summa nobis numeren-
tur. Nam Thesaurarius Marienburgensis de thesauri angustiis etiam
atque etiam queritur, ut difficulter ab eo stipendia nostra nos acceptu-
ros existimemus. Aut siquidem aliunde numerari illae pensiones non
poterunt, eiusmodi nobis decretum, quod eam, ut pecuniam nostram
iusto tempore certo accipiamus, vim habeat, mitti nobis percupimus.
Quae quidem omnia a Reverenda Generositate Vestra confecta nobis
maiorem in modum erunt accepta et grata, et nos Reverendae Gene-
rositati Vestrae operam vicissim nostram nulla in re defuturam amice
recipimus. Datae ut in literis etc.

Commissio Principis referente Cancellario,
idem audivit etc.
Enoch Baumgartner

Alia cedula iisdem literis iniecta
Quae Illustri Duci Curlandiae'" iam dudum cum Commendatore
Doblinensi'? intercedat contentio, Reverendae Generositati Vestrae
optime constat. Ea cum eiusmodi plane sit, ut ingentes illas Reipubli-
cae Livoniensis turbas, quibus ea mirum in modum vexatur, nisi
diiudicata compositaque propediem fuerit, non parum augere [pos-
sit], rogamus Reverendam Vestram Generositatem diligenter, velit
et hoc negotium apud S. Regiam Maiestatem intercessione sua sedulo
adiuvare, quo tandem commissarii regii ad cognoscendam compo-
nendamque eam controversiam brevi constituantur. Ad ipsum qui-
dem Ducem Curlandiae hoc allatum esse audivimus, S. Regiam Maie-
statem Commendatoris Doblinensis qualiacunque privilegia
auctoritate sua aut confirmasse iam, aut confirmare constituisse.
Quare cum disceptationi componendae (siquidem ita sese, quod nobis
persuadere non possumus, res habeat) non satis dextre consultum
fore arbitremur, pari modo quaesumus, ut Reverenda Generositas
Vestra opera atque authoritate sua efficiat, ne huiusmodi confirmatio
scribatur, aut — si iam scripta est — quacunque ratione vicissim impe-

diatur, ne Dux Curlandicus, cuius certe rationem haberi maxime
convenit, impatientia victus id fortasse contra Commendatorem at-
tentet, quod ad quietis et tranquillitatis in Livonia instaurationem
parum esset profuturum. In quo procurando de Reverendae Generosi-
tatis Vestrae summo studio nihil prorsus dubitamus, quemadmodum
neque de Ducis Curlandici, rebus illius paulo melius comparatis,
erga ipsam gratitudine.

De Comitiis Petricoviensibus'® certiores fieri percupimus, num
tempore statuto certo futura sint, ut legatos nostros mittere ad ea
mature possimus. Et si sunt quidem futura, faciet Reverenda Genero-
sitas Vestra rem nobis gratam, si cum illis, penes quos conferendorum
hospitiorum potestas est, egerit, ut legati nostri locum aliquem com-
modiorem inveniant. Id mutuis officiis sumus compensaturi. Datae
ut in literis etc.

Fridericus Canitzius audivit
Enoch Baumgartner

1) Ioannes IV Basilides.
2) Volfgangus Schutzbar.

8) Fridericus a Kanitz, consiliarius ducis
Alberti.

3) Ericus XIV.
4) Gulielmus a Fiirstenberg.

S) Comitia Varsaviensia a 22.X1.1563 ad
1.1V.1564, Parczoviensia a 24.VI. ad
12.VIII.1564 celebrata erant.

6) Gottardus Kettler.
7) Ioannes a Kreitzen.

9) agitur scil. de negotio matrimonii Got-
tardi ducis Curlandiae cum Anna, filia
Alberti VII ducis Megapolensis.

10) Ioannes Kostka, cast. Gedanensis.
11) vide n. 6.

12) Matthias Reck.

13) a 18.1 ad 14.1V.1565 celebrata sunt.

N. 5818.

Albertus dux in Prussia

Sigismundo Augusto regi Poloniae

S.L, 8.1.1565.

respondet ad litteras regias, ante aliquot menses ad se datas, quibus
postulabatur, ut Ioanni Dzialyviski, palatino Culmensi, a subdito
ducis, Theophilo a Polentz, capitaneo in Schonberg, gravi iniuria
affecto, iustitia administraretur, neve audacia subditi ducis inulta

relinqueretur.

Cfr. EL. XXXII, N. 963.

Ostpr. Fol., vol. 57, ff. 227-234 (et Conc., H B A, B, K. 1118).

Regi Poloniae, VIII Ianuarii, anno etc. LXV.

Redditae sunt mihi uno abhinc ferme mense S. Regiae Vestrae
Maiestatis Knissini XIIII Septembris datae ad me literae, quibus S.
Regia Maiestas Vestra et quidnam de vi sibi illata a subdito meo
cognomine Schimbarski"’ Magnificus Iohannes Dzialinski, Palatinus
Culmensis, questus fuerit, commemorat, et ne inultam eam subditi
mei audaciam sinam, verum ut Magnifico Palatino ius suum reddam,
etiam atque etiam hortatur. Huic S. Regiae Vestrae Maiestatis volun-
tati parendum mihi omnino esse existimarem, nisi viderem non satis
plena Palatini narratione S. Regiam Maiestatem Vestram inductam,
ut mandatum tam serium ad me perscriberet. Verum cum multis in
rebus longe aliter se res habeat, nec tam meorum subditorum quam
ipsiusmet Palatini sit accusanda violentia, faciendum duxi, ut tota
de re paulo accuratius, quam fieri tamen poterit breviter, S. Regiam
Maiestatem Vestram faciam certiorem.

Veteribus monumentis, quae etiam nunc apud me supersunt,
consignatum est de lacu tunc quoque controverso? (quo adhuc tem-
pore Ordo Marianorum fratrum universam tenebat Prussiam) litem
diuturnam fuisse Episcopo Pomesaniensi, qui totum sibi lacum ven-
dicabat, cum suo Capitulo. Ea lis arbitris fratribus Marianis ita est
dirempta, ut totus is lacus in ditione et potestate Capituli perpetuo
iure maneret. Ab eo tempore longe ultra hominum memoriam, et
proprietas et usus eius lacus penes Capitulum, meque ipsum aliqua-
diu, patremque eius, qui nunc possidet subiditi mei, cui cum aliis
bonis lacum hunc contuleram, nullo turbante fuit quietus, donec non
ita multis abhinc annis pater® primum praefati Magnifici Palatini
legitime possidentem non legitime in possessione sua turbare aggres-
sus est, nullo alio praetextu, nisi quod flumen Ossam, quod lacus
iste et recipit et emittit, ditionem meam a terra Culmensi distermina-
re, eamque ob causam medium lacum ad Culmensem tractum perti-
nere dictitabat. Successit ei filius, Palatinus hic, qui longe impoten-
tius in hoc negotio se gessit, multisque violenti animi sui editis
exemplis, id tantum efficere conatus est, ut possessione medii lacus
subditum meum quo iure qua-ve iniuria exturbaret.

Nec se ab hoc instituto vel saepius repetitis S. Regiae Maiestatis
Vestrae mandatis, vel scriptis etiam a me compluribus monitoriis
literis dimoveri passus est, sed tametsi res iam in iudicium deducta
esset, ut tamen et ipse possidere, aut certe beneficium possessionis
alteri concedere nunquam voluisse videretur, his praesertim proxi-
mis annis piscanti ac possessione sua longaeva et quieta utenti subdi-
to meo praeter fas et aequum vim intentavit. Ac inter cetera hieme
praeterlapsa non praeter consuetudinem, ut Palatinus asserit, sed
pro iure suo piscare volenti retia et piscatorem (quod et ipse, ut ex

literis S. Regiae Maiestatis Vestrae apparet, diffiteri ausus non est) vi
publica usus intercepit. Quam id factum iuri et aequitati conveniat,
quam sit ab omni humanitate et vicini officio alienum, nolo hic pluri-
bus excutere. Certe quoniam de hoc negotio in iudicio iam disceptaba-
tur, exitum litis expectare, non sibi ipsi ius dicendi in propria causa
potestatem, converso aut everso potius iuris ordine, sumere debebat,
idque eo minus, quod ipse petitor atque alieni iuris turbator erat. Id
quidem nullo pudore petere potest, ut sequestratio lacus fiat, cum nec
ipse unquam possederit, nec ulla iusta causa subsit, quae sequestratio-
nem alioquin legibus interdictam suadeat. Quod si in ea est sententia,
ut ad interrumpendam possessionem sufficere credat, si vis adhibea-
tur, haud scio, cuius sit prudentiae existimare turbatione sola muni-
tam longaeva praescriptione atque adeo hominum memoriam exce-
dente possessione interrumpi aut everti posse. Enimvero si etiam detur
subditum meum nullo iure nixum id, quod alterius erat, vendicare
sibi voluisse, satis erat Palatino piscari conantem prohibere, non etiam
retia cum piscatoribus (quod in vim publicam iam cadit et legitimae
defensionis modum egreditur) intercipere, praesertim cum qui armati
resisterent, nulli tum adessent.

Ea vero iniuria subditus meus graviter commotus non ex inter-
vallo, sed in continenti, non inferendae, sed repellendae iniuriae, non
aliena appetendi, sed suum recuperandi gratia aggressores est perse-
cutus. Qua in re an inculpatae tutelae moderamen (quod leges servari
iubent, hic se servasse affirmat) excesserit, non est nunc meum statue-
re. Quamquam quod ad me attinet, maluissem ipsum patientia potius
iniuriae acerbitatem superasse, quam summo iure utentem adversa-
rio huiusmodi adminicula causae suae, alioquin haud satis firmae,
avide arripienti qualemcunque queritandi occasionem praebere.

Quod si quid tamen ab ipso quoque peccatum est, in pari certe et
compensationem admittente uterque erit culpa, aut etiam Palatinus in
maiore, eo quod ipse his tumultibus initium et causam praebuerit, in
quem tanquam autorem secundum leges redundant omnes, si quae po-
stea turbae subsecutae fuerint. Si vero Palatinus iustam se causam adver-
sus subditum meum accusationem instituendi habere putat, licebit id
ipsi vel per se vel per procuratorem legitimo modo facere. Quod ubi
factum fuerit, decernetur id a me, quod iuris et aequitatis ratio postularit,
modo ante Palatinus de vi prius a se facta iudicium non recuset.

Nam quod Palatinus affirmavit ita inter partes convenisse, ut
cognitio totius causae ad S. Regiam Maiestatem Vestram remittere-
tur, id quemadmodum sese habeat, paucis referam. Subditus meus
Theophilus a Polentz, quem ipse Schimbarski vocat, cum possessorio
interdicto tueri se causamque extrahere posset, non detrectavit tamen
de proprietate iudicium, causae fisus bonitate et diuturnitatem litis
vitans. Itaque post multas Palatini tergiversationes, tandem eo res



est deducta, ut commissariis, tam a S. Regia Vestra Maiestate, quam
a me secundum pacta deputatis, nihil aliud agendum superesset, nisi
ut totam controversiam sententia definitiva dirimerent. Verum ii,
odium alterius partis declinantes, non quidem consultis partibus,
sed inito inter se consilio S. Regiae Maiestati Vestrae, invidiae non
ita obnoxiae, extremam cognitionem deferre maluerunt. Cuius rei
cum a me commissariis meis non data esset potestas, sed id tantum
mandatum, ut pro tenore pactorum una cum S. Regiae Maiestatis
Vestrae commissariis litem definitive deciderent, mandati fines exce-
dere ut non debuerunt, ita nec potuerunt.

Quam ob rem statim tum factum id, tanquam pactis conventis
contrarium, improbavi atque a S. Regia Vestra Maiestate demisse
petii, ut quoniam contra quam pactis continetur ac praeter volunta-
tem et mandatum meum diiudicatio causae huius ad S. Regiam
Vestram Maiestatem esset reiecta, S. Regia Vestra Maiestas dignare-
tur denuo commissarios designare, qui meis ex vi pactorum adiuncti
de hoc negotio controverso cognoscerent.

Huic meae petitioni, tanquam summa aequitate subnixae, S. Regia
Maiestas Vestra clementer assensa est, irritumque habuit decretum
illud commissariorum veluti pactis adversum, aliosque substituere
commissarios voluit, qui S. Regiae Maiestatis Vestrae nomine una cum
meis diiudicationi litigiosi huius negotii vacarent. Verum per quem
hactenus id steterit, non libet hic commemorare, id vero affirmare
possum per me meosque non stetisse. Quae cum ita se habeant, veren-
dumgque sit, ne haec controversia magnas aliquando turbas pariat, nisi
mature sopiatur, etiam atque etiam S. Regiam Maiestatem Vestram
himiliter oro, ut ea quam primum commissarios constituere dignetur,
qui pro vigore pactorum cum iis, quos ego adiunxero, liti tam diuturnae
nec minus periculosae finem tandem imponant, in primis vero quo S.
Regia Vestra Maiestas Palatino Culmensi severe iniungat, ne is subdito
meo piscanti vim faciat, aut iure suo quoquomodo prohibeat, idque
sub poena amissionis universi eius iuris, quod in controversa parte
lacus habere se putat, donec res tota legitime decidatur. Eius autem
mandati literas ut per hunc tabellarium S. Regia Vestra Maiestas ad
me transmittat, S. Regiam Maiestatem Vestram reverenter rogatam
volo. Qua in re S. Regia Maiestas Vestra et aequissimi Regis officio
satisfecerit et multis incommodis ansam praeciderit. Tum vero si quid
a me proficisci poterit, in quo gratitudo animi mei quam maxime
elucere queat, efficiam, ut S. Regia Maiestas Vestra eximium in eo
studium et observantiam erga se meam liquido perspiciat. Datae etc.

Fridericus ab Aulaken

1) Theophilus a Polentz, cap. in Schénberg.  3) Nicolaus Dzialyviski, pal. Pomeraniae
2) sermo est de lacu Traupel (cfr. EL.LX- (t 1545).
XIII, N. 202).



N. 5819.
Poppen, 8.1.1565.

Albertus dux in Prussia

Ioanni Dulski, capitaneo Rogosnensi, et Nicolao Laski, R.P. incisori,
capitaneo Marienburgensi,

nuntiat se ab Augusto electore Saxoniae rogatum esse, ut aliquot bonos
et citatos equos, venationibus aptos, ipsi suppeditandos curaret;
petit itaque, ut — cum ipse eiusmodi equis omnino careat — sibi
veredum vel alium id genus equum velociter currentem, etiam caro
pretio, si opus fuerit, comparare et mittere velint.

(Germanice)

Ostpr. Fol, vol. 46, f. 164r-v (et Conc., H B A, B, K. 1188).

N. 5820.
Poppen, 18.1.1565.

Albertus dux in Prussia

Iob Breitfuss (Prayetfuess), architecto et armifactori regio,

notum facit se litteras eius, varia nova continentes, i.a. de arce Jezie-
rzyszeze a Moscis expugnata, accepisse et regem per litteras immi-
nentis inde periculi diligenter admonuisse; pro novitatibus gratias
agit et poscit, ut etiam in posterum saepe scribat et nova significet;
rogat, ut regio venationum magistro pro cornibus sibi missis gratias
agat.

Cfr. EI. XLV, N. 178.
Ostpr. Fol., vol. 46, ff. 164v-165v (et Conc., H B A, B, K. 1188).

An Hiob Braitfussen, den 18 Januarii anno 65, datum Poppen.

Wir haben ewer schreiben bey zeigern ihren diener, zu Wolcke-
nick den 1 Januarii dieses angengangens 65°“" jhares datirt, empfan-
gen, inhalts lesende eingenommen und daraus allerley zeitungen und
besorgliche gefehrligkhaiten, zudem auch von eurem diener allerley
und welcher gestsalt die Oseritzsa® durch den Muscowitter einge-
nommen und das ehr seinen fues weiter zu setzen und die ko.mt. zu
Polann, unsern g. hern, zu uberziehen und mit seiner gewalt und
tiranney heimzusuchen vorhabens sein solle, und wes des mehr, wel-

ches wier alhie weitleuftig zu wiederholen unnétig achten, auch wes
ihr uns desfals an ko.mt. hochstgemelt zu schreiben dinstlich erin-
nert, eingenommen und vorstanden.

Ob nun woll diese zeitungen, davon uns auch sonsten allerley
zukhompt, sehr erschrecklich, nicht in windt zu schlagen, sondern
hochstes aufsehen vonnoten und allen unheil in zeiten vorzutrachten,
sehen wir doch leider, dass weniger ernst darzu gethan. Bitten aber
Gott, das ehr das hertz ko.mt. gnedigst wolle erleuchten, damit sie
die gefahr erkhennen und mit ernst dem vorstehenden grossen ubel
begegnen mogen. Haben auch derwegen algereit an ire ko.mt. ge-
schrieben und sie deshalben mit héchstem vleiss ernstlich aufsehen
zu pflegen ermahnet. Gott gebe, das es frucht und stadt haben moge.
Was wier auch noch ferner mit raten, vormahnen und anhalten darzu
helfen und thun khénnen, geschicht billich und gerne.

Bedancken uns mit gnaden fur beschehene mitteylung mit ange-
haftem gnedigem begeren, ir wollet uns oft durch ewer schreiben
ersuchen und wess ihr iederzeit erfahret, sonderlich was uns zu wis-
sen vonnoten, mitteilhaftig machen. Das uberschickte gewey vom ko.
jegermeister haben wier bekhommen. Sagen euch dafur danckh und
begeren gnedigst, ihr wollet unbeschwert dem koniglichen jegermei-
ster in unserm nahmen auch dafur dancken und ferner bey ihme
anhalten, do ehr etwas stadlichers bekheme, das ehr uns damit be-
dencken wolte. Das seint wier in gnadem etc.

D[avid] Gercke

1) Jezierzyszcze (Ozieriszcze), arx prope Vi-
tebscum.

N. 5821.
S.L, 29.1.1565.

Albertus dux in Prussia

R.P. vicecancellario [Petro Myszkowski]

rogat, ut — antequam internuntios suos ad Comitia Regni Petricoviensia
mittat — aliquid certius de iisdem Comitiis sibi perscribat; mittit
duas epistulas ad Christophorum ducem Megapolensem datas,
unam suam, alteram sororis eiusdem ducis Annae, “de matrimonio
Curlandico” scriptas, et rogat, ut sciente rege ad eundem ducem
perferantur, “ut negotium Curlandicum tanto melius conficia-
tur”; de periculis ex Moscovia et Ordine Theutonico Livoniae immi-
nentibus eum admonet.

Cfr. El. XLI, N. 1952
Ostpr. Fol, vol. 57, ff. 238-241 (et Conc., H B A, K. 1188).

Vicecancellario Regni Poloniae, XXIX Ianuarii anno MDLXV?,
Salutem et benevolentiam nostram.

Reverende ac Generose, Amice singulariter nobis dilecte.
Statutum quidem de legatis ad Comitia Petricoviae futura !
mittendis apud nos habemus, verum tam varii tamque discrepantes
ad nos de iisdem Comitiis rumores perferuntur, ut quid in tanta
varietate credendum faciendumque sit, paene subdubitamus. Alii
enim prorsus nullum Conventum generalem, alii non Petricoviae,
sed alibi futurum esse asseverant. Ne autem nostri internuntii vel
nimis mature, vel sero nimis, aut etiam prorsus frustra itineri sese
dent, petimus a Reverenda Vestra Generositate peramanter, ut de
Comitiis aliquid certius, ad quod consilia nostra tuto dirigere possi-
mus, ad nos perscribat.

Mittimus etiam Reverendae Generositati Vestrae duas epistolas
ad Ilustrem Dominum Christophorum Ducem Megapolensem. Qua-
rum una nostra est, qua Illustritatem eius in hoc statu aliquanto
tristiore invisere et consolari voluimus. Altera Ducissa Megapolensis
virgo, soror Illustritatis eius?, de matrimonio Curlandico® (cuius in
nostris etiam literis facimus mentionem) ad Illustritatem eius per-
scribit. Cum itaque nihil prorsus in illis contineatur, quod vel S.
Regiae Maiestati Poloniae etc., Domino nostro clementissimo et con-
sobrino charissimo, vel cuiquam hominum suspicionem aliquam mo-
vere merito possit, neque nos etiam per fidem nostram, S. Maiestati
Regiae hucusque integre praestitam, eiusmodi aliquam rem moliri
videri ulli debeamus, aequis precibus Reverendam Vestram Genero-
sitatem rogamus, ut sciente et libente S. Regia Maiestate eae literae
ad Ducem Christophorum perferantur, idque propterea, ut negotium
Curlandicum tanto melius conficiatur. Non enim non videt Reveren-
da Generositas Vestra permultum sane referre, ne quid Illustritate
eius inscia in eo transigatur. Si quid etiam forte Illustritas eius re-
spondere voluerit, faciet Reverenda Generositas Vestra rem nobis
pergratam, si literas Illustritatis eius ad nos perferri curarit.

Hoc adhuc necessario addendum esse putavimus, non latere Re-
verendam Vestram Generositatem, quid de rebus Livonicis et quam
rem Moschus® per Furstenbergium® moliatur, quidque de inusitata
praesidiorum Lithuanicorum tyrannide, qua cum hostibus non certa-
re solummodo, verum etiam ipsos iam superare feruntur, cognovisse
nos saepissime scripserimus. Ista omnia etiam nunc constanti sermo-
ne et magnorum auctorum literis ita cognoscimus, ut malum istud
ingens, quod ex iis proventurum est, prae oculis quodammodo videa-
mus. Quem enim finem istius prorsus hostilis ferociae praesidiorum
fore putabimus, dum non solum innumerabilibus minimeque feren-
dis molestiis illos, ad quorum defensionem missa esse arbitrantur,

— 14 —



afficiunt, sed etiam ipsas regiorum subditorum arces hostiliter inva-
dunt, diripiunt, caedes nefandas faciunt ac multos denique, ne tam
cito per mortem tantis calamitatibus extremisque miseriis eripian-
tur, captivos, ut absque spe maturae alicuius liberationis perpetuo
excrucientur, abducunt? Aut quid ista nova decreta tam de rerum
ad victum pertinentium et praesidiis regiis advehendarum iniqua
aestimatione, quam de operis ab iis hominibus, qui nonnullis propter
singularia quaedam merita ipsorum a S. Regia Maiestate concessi
sunt, non iis, quibus concessi sunt, sed aliis regiis arcibus praestandis
suspicabimur? Iudicet ipsa Reverenda Generositas Vestra quaesu-
mus, an istae causae leviores sint, quam ut ipsos Livones volentes
nolentes adigere et impellere ad defectionem possint. Deinde hoc
etiam pie secum consideret, an non Deus, qui vindicem habet oculum,
ob eam crudelitatem minus felices adversus hostem largiatur succes-
sus. Quam ob rem Reverendam Vestram Generositatem etiam atque
etiam oramus, ut apud S. Regiam Maiestatem, ut tantis periculis
iam iam obviam eatur, quanto potest maximo studio, adiuvare velit.
Nos quidem neque monendo, neque quacunque alia re defuisse officio
nostro nobis videmur. Reverenda Generositas Vestra prospere valeat.
Datae etc.

Enoch Baumgartner

a) in ms. MDLXVII (in Conc. 1565). 3) scil.’Gottardi ducis Curlandiae cum Anna
1) a 18.1. ad 14.IV.1565 Petricoviae cele- ducissa Megapolensi, filia Alberti VII.
brata. 4) Iqannes IV Basilides, m. dux Mosco-
2) Anna, futura uxor Gottardi Kettler, du- viae.
cis Curlandiae. 5) Gulielmus a Fiirstenberg, magister olim

Ordinis Livoniensis.

N. 5822.
S.1, 30.1.1565.

Albertus dux in Prussia

Stanislao Augustynowicz, marscalco regio, capitaneo «Vyesseyanensi»
[in Wieszwiany?],

litteras eius, quibus de praefecto Grobinensi questus erat, se accepisse
nuntiat et respondet se eidem praefecto scripsisse, «ut sese conti-
neat, neminem iniuria afficiat, sed omnes actiones suas ad foede-
ra et pacta communia dirigat».

(Latine)
Ostpr. Fol., vol. 57, ff. 241-243 (et Conc., H B A, K. 1188).

N. 5823.
Poppen, 5.11.1565.

Albertus dux in Prussia

Nicolao Laski, R.P. incisori, capitaneo Marienburgensi,

pro subdito suo Eustachio ab Oelsen, qui satellitis regii munere («dra-
bandt») fungitur, nunc autem exteras regiones visitare et res novas
discere cupiens, ad imperatorem se conferre et sub eo adversus
nominis christiani hostes, Turcas, pugnare intendit, intercedit et
rogat, ut ipsum regi diligenter commendet, quo ab officio liberetur
et clementer dimittatur.

(Germanice)
Ostpr. Fol., vol. 46, ff. 165v-166 (et Conc., H B A, K. 1188).

N. 5824.
S.L, 10.11.1565.

Albertus dux in Prussia

Eustachio Wofowicz, M.D.L. curiae marscalco et thesaurario,

queritur de subdito quodam eius, qui subditum suum, oppidi Nowa
Wola incolam, gravi iniuria affecit et vulneravit, et rogat, ut subdito
suo iustitiam administrari iubeat; similiter queritur de Iudaeis,
Jurborgensis aut Nowawolensis telonei praefectis, homines suos
hypothecarios nova exactione prementibus.

Ostpr. Fol., vol. 57, ff. 245-247 (et Conc., H B A, K. 1188).

Magnifice ac Generose, Amice nobis sincere dilecte.

Significavit nobis Capitaneus noster Jurborgensis quendam
Magnificentiae Vestrae servitorem, qui bona eiusdem non procul
ab oppido Nowawola sita tenet, subditum quendam dicti oppidi,
sine aliqua occasione ad hoc data, ex mera petulantia invasisse,
graviterque vulnerato quinquaginta sexagenas pecuniae accepisse.
Quae res cum ab aequitate sit alienissima, nosque connivere minime
conveniat, ut homines nostri hipotecarii ita tractentur, amice Magni-
ficentiam Vestram oratam habemus, ut in servitorem suum patratae
vulnerationis nomine animadvertat raptamque pecuniam vulnerato
sine mora aliqua reddi iubeat, ne facinus illud impunitum relin-
quatur.



Ad haec ex eodem Capitaneo nostro cognovimus Iudaeos, qui
Jurborgensi aut Nowawolensi theoloneo praesunt, homines nostros
hipotecarios nova exactione premere. Exigunt enim ab iis theloneum,
pobor nuncupatum, etiam a sale rebusque aliis, pro domestica neces-
sitate ipsorum emptis. Cum tamen theloneum pobor, sicut ad nos
relatum est, de iis tantum mercibus et rebus dari constitutum sit,
quae ita emuntur, ut revendantur, hoc gravamine ut liberos esse
Jurborgenses et Nowawolenses Magnificentia Vestra curet, amanter
quoque petimus. Literae enim hipothecariae S. Regiae Maiestatis
nobis datae illis tale onus non imponunt, sed ad generalem totius
Magni Ducatus contributionem eos obligant. Factura nobis Magnifi-
centia Vestra rem gratam et aequitati maxime respondentem, quam
nos amanter quoque erga Magnificentiam Vestram compensare stu-
debimus. Quod superest, rectissime Magnificentiam Vestram valere
optamus. Datae.

In folio separato: Eustachio Wolowitz, 10 die Februarii 1565.

N. 5825.
Poppen, 11.11.1565.

Albertus dux in Prussia

Eustachio Wotlowicz, M.D.L. curiae marscalco et thesaurario,

devi et iniuriis a teloneario Garsdensi et Crettingensi subditis suis illatis
queritur et rogat, ut pro potestate sibi in praefectos regios concessa,
eundem telonearium Crettingensem et alios in officio contineat,
ne subditi vicissim sui simili modo vim et iniurias repellere co-
gantur.

Ostpr. Fol, vol. 57, ff. 247-249 (et Conc., H B A, B, K. 1188).

Magnifice ac Generose, Amice syncere nobis dilecte.

Ex proximis Magnificentiae Vestrae literis, XI die Decembris
anni praeteriti datis, intelleximus Magnificentiam Vestram nihil ma-
gis cupere, quam ut thelonarii regii vetustis consuetudinibus sese
accommodent atque ante omnia, ut ne per ipsos bona et tranquilla
vicinitas turbetur, studeant. Ea sane Magnificentiae Vestrae voluntas
ut per sese laude digna est, ita nobis cognitu fuit gratissima. Quaprop-
ter etiam ad Capitaneum nostrum Ragnetensem, ut et de incuriosis
Magnificentiam Vestram certiorem faciat et boves nuper interceptos
aliqguandiu adhuc retineat, perscripsimus. Interim autem a Capitaneo
nostro Memelensi de thelonario Garsdensi querelae gravissimae

ad nos perferuntur, quod nimirum is quendam subditum nostrum
intra fines nostri Ducatus captum vique abductum, oblitus prorsus
omnis humanitatis, nullo iure suspendio mulctarit bovesque numero
novem thelonium praeter actos et ipsos quoque sub iurisdictione
nostra deprehensos omnes abduxerit, quos Reinholdus Cracau, Pa-
langensis, Crettingensis Garsdensisque Capitaneus, donec de eo nego-
tio transigeretur, reservare apud se voluit. Deinde alius quidam thelo-
narius Crettingensis pari audacia aliquot Samogitas boves agentes
ultra dimidium fere miliare in nostra ditione insecutus, sex boves
ipsis accepit atque eos quoque omnes abegit, sed et hos Reinholdus
Cracau ad se recepit.

Idem thelonarius Crettingensis nuper etiam cuidam subdito no-
stro equum, quem servo suo, qui antea in Samogitia serviverat suam-
que supellectilem apud pristinum herum reliquerat, ad afferendas
res relictas usui dederat, servum in Ducatu nostro usque ad praedium
rustici insecutus, cum allata supellectile eo praetextu abstulit, quod
servus in theloneo se non esset professus, cum tamen id non petulan-
ter, sed ignoratione a servo commissum fuerit. Et quanquam Capita-
neus noster de reddendo equo apud thelonarios sollicitarit seque
unicuique, qui adversus eum servum de quacunque re agere posse
se existimaret, ius dicturum promiserit, nihil tamen hucusque profe-
cit. Quarum rerum prima cum detestandam quandam inhumanita-
tem, subsequentes vero animos a pace et tranquillitate publica haud
mediocriter abhorrentes arguant, rogamus Vestram Magnificentiam
vehementer, ut pro imperio suo, quod in eos homines a S. Regia
Maiestate Poloniae etc., Domino nostro clementissimo et consobrino
charissimo, habet, in officio ipsos contineat, ne tam ferociter in subdi-
tos nostros saevire, neque temere in fines nostros irruere ac pro libitu
quidlibet rapere et abigere ausint. Nisi enim posthac pactorum et
antiquarum consuetudinum observantiores pacisque et otii publici
studiosiores futuri essent, subveremur sane, ne nostri vicissim subditi
easrepellendarum iniuriarum rationes inire cogantur, quae nec nobis
forent ineundae nec vim exercentibus salutares aut utiles. Quod Ma-
gnificentiam Vestram facturam, et ut nobis deprehensorum boum,
qui apud praefectum Palangensem sunt, dimidius numerus cedat et
subdito nostro equus ablatus restituatur, procuraturam esse nihil
prorsus dubitamus. Nos quidem nihil, quod ad communem tranquil-
litatem tuendam pertinet, praetermittemus. Magnificentia Vestra
prospere valeat. Datae.

Princeps et Cancellarius audiverunt
In folio separato: Ostaphio Volowitz, 11 Februarii anno etc. 65.

1) loannes a Kreitzen.



N. 5826.
S.I. 23.11.1565.

Albertus dux in Prussia

proconsuli et consulibus civitatis Biskupicensis («Biscupiczensis»)

pro subdita sua Anna Olszeviska («a paterno vero nomine Kapcowna
appellata»), hereditatis suae paternae et maternae partem in civita-
te eorum adhuc habente, intercedit et rogat, ut plenipotenti eius
adiutores esse velint, quo dictam hereditatem non laboriose conse-
quatur.

(Latine)
Ostpr. Fol., vol. 57, f. 250. (et Conc., H B A, B, K. 1188).

N. 5827.
Poppen, 23.11.1565.

Albertus dux in Prussia

Nicolao Dorohostajski, cognomine Kuchmistrzowicz (Kochmistro-
witz), tenutario Velonensi, capitaneo Wotkowyscensi,

intercedit pro subdito quodam suo, cuius negotium ex incluso supplici
libello cognoscere poterit.

(Latine)
Ostpr. Fol., vol. 57, f. 251. (et Conc., H B A, B, K. 1188).

N. 5828.
Poppen, 4.111.1565.

Albertus dux in Prussia

Petro Myszkowski, R.P. vicecancellario,

litteras eius de Comitiis Regni et de responso ducis Curlandiae, si quod
fuerit, sibi mittendo se accepisse nuntiat; certiorerm eum reddit de
mercatoribus quibusdam Germanis per Livoniam in Moscoviam
merces fraudulenter importantibus; suadet, ut eiusmodi mercatores
accurate animadvertantur, ne communi hosti vires impune suppe-
ditent; rogat, ut apud regem efficiat, quo praefecti regii in Livonia
in eam rem attendant, ne «eius farinae homines» per praefecturas
suas iter facere patiantur.

Cfr. El. XLI, N. 1952
Ostpr. Fol., vol. 57, f. 251-254 (et Conc., H B A, B, K. 1188).

Petro Miskowski, IIII'* Martii anno etc. LXV', ex castro
Poppensi.

Literas Reverendae Generositatis Vestrae, XIX die praeteriti
mensis Februarii Petricoviae datas, accepimus. Ac quod primum qui-
dem Comitia Regni et oratorum nostrorum missionem attinet, in eo
consilium nostrum ipsi tempori sumus accommodaturi. Responsum
Domini Christophori Ducis Megapolensis etc., si quid ab Illustritate
eius rescriptum fuerit, Reverendam Vestram Generositatem nobis
missuram esse, per nobis gratum est. Multo autem gratissimum,
quod Reverenda Vestra Generositas ea, quae de imminentibus Livo-
niae periculis ad illam perscripsimus, in optimam accepit partem,
seque ad res istas providendas S. Maiestatem Regiam etc., Dominum
nostrum clementissimum et consobrinum charissimum, sedulo solli-
citaturam esse pollicetur. Dominus Deus consilia Reverendae Vestrae
Generositatis clementer fortunet.

Verum dum haec ita scribi iubemus, perfertur ad nos ab homini-
bus fide dignis, a multis Superioris Germaniae negotiatoribus impor-
tatione quarundam mercium per Livoniam in Moscoviam fraudem
maximam committi, communique hosti vires adversus Maiestatem
Regiam suppeditari. Quae sane res accurata animadversione indiget,
ut ne impune eiusmodi mercatores transire ad hostem possint. Scrip-
simus quidem de eo ad Illustrem Ducem Curlandicum! quam potui-
mus diligentissime, neque spem dubiam nobis facimus, quin Illustri-
tas eius de ratione intercipiendi comprehendique eos, qui huiusmodi
aliquid tentare ausi fuerint, toto animo sit cogitatura.

Ceterum cum ut pari diligentia in id cuncti quoque praefecti in
Livonia regii (quorum aliqui largitionibus corrupti cum istiusmodi
mercatoribus colludere transitumque ipsis permittere dicuntur) ad-
vigilent necessum sit, rogamus Reverendam Generositatem Vestram
amice, velit apud Maiestatem Regiam efficere, ut et ipsi in eam rem
attendant, ne quenquam hominum eius farinae per commissas sibi
praefecturas iter facere patiantur. Si quis secus fecerit, ut in eum,
quemadmodum etiam in illos, qui merces aliquas hosti asportare
conabuntur, quod aequum est statuatur. Gedanensibus etiam, qui
aestate praeterita ab importatione mercium in Sueciam non absti-
nuerunt, navigandi facultate, occluso iam freto Danico, severe inter-
dicendum, eamque in rem, ne quis eorum ad minimum ante Penteco-
stes festum solvere ausit, graviter animadvertendum est. Hac enim
ratione hostem Suecum, sale, lupulo pannoque magnopere egentem,
nonnihil compesci posse existimamus. Quae si superiore aestate inita
fuisset, finem istius belli fortasse iam vidissemus. In primis autem
operae pretium Maiestas Regia factura est, si Gedanensibus, freti
Danici reserationem summo studio urgentibus, ne per quaecunque

media, quod cupiunt, impetrent, restiterit. Atque haec sunt, quae hoc
tempore ad Reverendam Generositatem Vestram scribere voluimus.
Quam protectioni divinae commendamus. Datae etc.

Commissio Principis per Cancellarium?

Princeps eodem praesente audivit
Enoch Baumgartner

1) Gottardus Kettler. 2) Ioannes a Kreitzen.

N. 5829.
Poppen, 10.111.1565.

Albertus dux in Prussia

Ioanni Dulski, capitaneo Rogosnensi,

litteras eius per praesentium exhibitorem, subditum suum loannem
Steiffel, sibi redditas esse nuntiat et pro animo in se propenso ei
gratias agit; eundem subditum suum loannem Steiffel ipsi com-
mendat et rogat, ut negotium eius apud regem ita promoveat, quo
pro multis et gravibus iniuriis ei a quodam senatore Cracoviensi
nulla causa illatis («fur die durch gewalt ihm one einige ursa-
chung zugefugten iniurien, vorwundung, schaden, ufgewandten
uncosten, erlittenen straff im gefengknus, vorseumnus seiner
hendel und wess dess mehr») iustitia fiat (cfr. N. seq.).
(Germanice)

Ostpr. Fol., vol. 46, f. 166r-v (et Conc., H B A, B, K. 1188).

N. 5830.
Poppen, 11.111.1565.

Albertus dux in Prussia

Sigismundo Augusto regi Poloniae

pro subdito suo Ioanne Steiffel, a senatore Cracoviensi Erasmo Czeczot-
ka gravissimis iniuriis affecto, cuius innocentiae testimonium Sta-
nislaus Barzi et Ioannes Dulski perhibuerunt, intercedit.
Cfr. EL. XLI, N. 1955.

Ostpr. Fol., vol. 57, f. 254-255 (et Conc., H B A, B, K. 1188).

Serenissime Rex, Domine Clementissime et Consobrine Charissime.

Venit hisce diebus ad me subditus et servitor meus, fidelis mihi
dilectus Iohannes Steiffel, de illatis sibi a quodam cive et senatore
Cracoviensi, Erasmo Czetzothka! nuncupato, insignibus admodum

iniuriis gravissime et dolendis plane modis conquerens. Qui Czetzoth-
ka hospitium eius violenter cum lictoribus ingressus, ipsum multis
verberibus atque vulneribus etiam satis inhumaniter crudeliterque
tractatum cum aliquot ipsius sociis in foedissimum carcerem conie-
cerit, tandemque praeter omne ius et aequum in iudicium capitis
vocarit, ut parum sane abfuerit, quin ab eo et ceteris eius sociis
sumptum sit supplicium.

Quam ob rem humillimis a me precibus contendit, ut vellem se
caussamque suam iustissimam apud S. Regiam Vestram Maiestatem,
ad quam eas iniurias, adversario suo in ius vocato, iam detulisset,
pro officio meo, quod omnibus subditis meis nunquam non praesto
esse soleret, clementer adiuvare. Quod illi, aequitatis in primis et
testimoniorum innocentiae ipsius a Nobilibus ac Generosis Stanislao
Barczi? a Blozew et Iohanne Dulski ipsi perhibitorum ratione habita,
denegandum esse non existimavi. Rogo itaque et obtestor S. Regiam
Vestram Maiestatem, ut huius subditi et servitoris mei, revera pacifici
et probi hominis, caussam sibi commendatissimam habere atque id
plane statuere in ea dignetur, ut ne quis in posterum, hoc fretus
exemplo, similem in hominem innocentem exercere crudelitatem
facile ausit. Factura in eo est S. Regia Vestra Maiestas rem iustissimo
Rege dignissimam, mihi etiam adeo gratam, ut ipse quoque hoc
nomine S. Regiae Vestrae Maiestati plurimum sim debiturus. Cuius
consilia factaque felicissimos quoque eventus consequi exopto.
Datae.

Princeps audiens assensit
In folio separato: Regi Poloniae, XI Martii anno Domini MLXV.,

1) Czeczotka. 2) Barzi.

N. 5831.
Poppen, 11.111.1565.

Albertus dux in Prussia

Stanislao Barzi, capitaneo Sniatynensi,

pro subdito suo loanne Steiffel, a senatore Cracoviensi, Erasmo Czeczot-
ka, gravissimis iniuriis affecto (cfr. N. praeced.).

(Latine)
Cfr. EL XLI, N. 1955.
Ostpr. Fol., vol. 57, f. 256. (et Conc., H B A, B, K. 1188).

N. 5832.
Poppen, 12.111.1565.

Albertus dux in Prussia
R.P. vicecancellario [Petro Myszkowski]
dolium vini Rhenani (quo ipse in mensa sua utitur) dono mittit.

(Latine)
Cfr. EL. XLI, N. 1961.
Ostpr. Fol, vol. 57, f. 257. (et Conc., H B A, B, K. 1188).

N. 5833.
Poppen, 19.111.1565.

Albertus dux in Prussia

R.P. vicecancellario [Petro Myszkowski]

de regis Sueciae conatibus episcopatum Osiliensem magnis copiis inva-
dendi et de auxiliis duci Magno, episcopo Osiliensi, a rege ferendis.

Ostpr. Fol,, vol. 57, ff. 261-263 (et Conc., H B A, B, K. 1188).

Vicecancellario Regni Poloniae, XIX Martii anno LXV, ex castro
venatorio Poppensi.

Reverende ac Generose, Amice singulariter nobis dilecte.

Allatum ad nos est hominum fide dignorum literis, Regem Sue-
ciae? res suas ita adornare, ut finitis inter se atque praefectum in
Livonia Danicum constitutis indutiis (quae ad primam usque diem
mensis Maii proxime venturi solummodo duraturae sunt), dioecesim
Ozeliensem quanto potest apparatu bellico invadat eamque suam
faciat, atque ad hoc ipsum adeo navibus aliisque ad gerenda confi-
ciendaque bella necessariis rebus Revaliae, Pernoviae et nonnullis
aliis in locis quam accurate se instruere dicitur. Audimus autem
dioecesis illius eam esse conditionem, ut si in hostis potestatem deve-
niat, nihil sane obstet, quominus civitatem Rigensem, totam Curlan-
diam reliquasque S. Regiae Maiestatis Poloniae etc., Domini nostri
clementissimi et consobrini charissimi, in Livonia ditiones pro libitu
vexare, iisque sub iugum suum redactis, Prussiae quoque non parum
negotii facessere possit. Cui sane malo mature remedium quaeren-
dum ipsisque principiis temporius obviam eundum est.

Cum autem facto inter praefatam S. Regiam Maiestatem et ip-
sum Serenissimum Danorum Regem? foedere, utrinque hunc in mo-
dum transactum fuisse cognoverimus, ut S. Maiestas Regia defenden-
dae adversus quasvis hostium impressiones totius Livoniae curam
sponte susceperit, Serenissimusque Danorum Rex, ea fretus pactione,
Reverendissimum et Illustrissimum Principem Dominum Magnum,
Episcopum Ozeliensem etc.”, in Livoniam ita miserit, ut si ab hosti-
bus vis aliqua illis ditionibus intentaretur, de auxilio praesidioque
ferendo S. Regiam Maiestatem interpellaret, idcirco Reverendam
Vestram Generositatem maximopere rogamus, velit horum periculo-
rum magnitudinem diligenter secum expendere atque cum S. Maie-
stati Regiae, tum universis Regni Poloniae ordinibus suasor hortator-
que esse, ut de eiusmodi malis avertendis et hostium conatibus
impediendis reprimendisque, quoniam imminens indutiarum exitus
nullam moram absque ingenti aliqua clade admittere posse videtur,
missis confestim necessariis in Livoniam copiis, in momento cogitent.

Qua quidem de re etsi ipsum quoque Episcopum Ozeliensem ad
S. Maiestatem Regiam perscripturum esse non dubitamus, tamen
eam tam necessariam esse Reverenda Generositas Vestra existimet
velimus, ut etiam eo tacente praesidiorum mittendorum cura non
sit differenda. Si enim secus fieret hostisque Ozeliam suam faceret,
posset fortasse S. Regia Maiestas non solum videri pactionibus, cum
Danorum Rege confectis, non satisfecisse, sed totam etiam Livoniam
opportuniorem ad debellandum hosti obiecisse atque ad reliquas
finitimas etiam regiones adoriendas occasionem praebuisse. Id ne
eveniat, et ipsam S. Regiam Maiestatem et cunctos Regni Poloniae
ordines divina favente gratia operam daturos esse vehementer confi-
dimus. Hanc ad rem S. Maiestas Regia eo equitatu, qui sub Sueco
antea meruit et nunc Regiae Maiestati eius sese offert, commodissime
uti posset, si tamen ex Lithuanis et Polonis ei exercitus aliquis adiun-
geretur. Quod ut S. Regiae Maiestati ceterisque Regni statibus curae
cordique sit, industria, studio atque diligentia Reverendae Generosi-
tatis Vestrae effectum iri dubium nobis nullum est. Quae quidem ea
re sibi sempiternam apud omnes paritura est gloriam et de nobis in
primis optime meritura. Quod superest, Reverendam Vestram Gene-
rositatem felici frui valetudine percupimus. Datae.

Commissio Principis per Cancellarium®
Iidem praesente Scalichio audivere

Enoch Baumgartner

1) Ericus XIV. 3) frater Friderici 11, dux Holsatiae.
2) Fridericus I1. 4) loannes a Kreitzen.

N. 5834.

S.L, 20.111.1565.

Albertus dux in Prussia
consulibus Caunensibus

pro subdito suo Georgio Behem intercedit et rogat, ut in recuperanda

pecunia ipsi ab Eustachio Heling, cive Caunensi, debita, eum adiu-
vent.

(Germanice)

Ostpr. Fol., vol. 43, f. 268. (et Conc., H B A, B, K. 1188).

N. 5835.

Poppen, 24.111.1565.
Albertus dux in Prussia
Ioanni Pawlowicz Podskarbowicz, aulico regio,
pro litteris, 15.111. Insterburgi datis, et centum perdicibus sibi missis
gratias agit; de rusticis se erga eum male gerentibus dolet; quod ad
eius ad se adventum attinet, notum facit se brevi ex loco, quo nunc

commoratur, discessurum esse et eum deinde certiorem facturum,
ubi se convenire possit.

(Germanice)

Ostpr. Fol, vol. 46, {f. 160v-167 (et Conc., H B A, B, K. 1188).

N. 5836.

S.L, 28.111.1565.

Albertus dux in Prussia
venatori regio

pro cornibus cervinis sibi missis gratias ei referre cupiens, «exiguam
quandam catenulam» dono mittit et rogat, ut eam in recordatio-
nem sui gestare velit.

(Latine)
Ostpr. Fol, vol. 57, f. 264 (et Conc., H B A, B, K. 1188).

N. 5837.
S.1., 3.1V.1565.

Albertus dux in Prussia

Iob Breitfuss, burggravio Vilnensi, architecto regio,

nuntiat se a Laurentio ab Halle, capitaneo suo Stradaunensi, intellexisse
arcem Vilnensem a palatino Vilnensi occupatam esse, et de hoc
casu sane mirabili accuratius edoceri cupit.

(Germanice)
Ostpr. Fol.,, vol. 43, f. 268 (et Conc., H B A, B, K. 1188).

N. 5838.
Ex Nova Domo, 14.1V.1565.

Albertus dux in Prussia

R.P. vicecancellario [Petro Myszkowski]

nuntiat Christophorum marchionem Badensem ob impedimenta quae-
dam regem nunc convenire non posse; st rex tamen id necessarium
existimaverit, se, posthabitis omnibus impedimentis, magnis itine-
ribus ad regem iturum esse; item significat generum suum, loan-
nem Albertum ducem Megapolensem, sororem suam duci Curlan-
diae in matrimonium dare promisisse.

(Schedula: Ioannem Albertum ducem Megapolensem in adipiscen-
da archidioecesis Rigensis possessione apud regem adiuvare petit).

Cfr. El. XLI, N. 1962.
Conc., HB A, B, K 1188.

Albertus etc.
Salutem et benevolentiam nostram.
Reverende ac Generose, Amice nobis singulariter dilecte.

Ilustris Princeps Dominus Christophorus Marchio Badensis etc.,
qui nuper Regis Sueciae sororem coniugem duxit?, per legatum nobis
suum significavit factam sibi quidem esse a S. Maiestate Regia, Domi-
no nostro clementissimo et consobrino charissimo, literis regiis libe-
ram per ditiones et dominia eius transeundi potestatem, sed postea
ab Illustri Duce Curlandico® et ab aliis regiis in Livonia praefectis
sibi indicatum fuisse velle Maiestatem eius Regiam, ut Illustritas
Sua certis de causis ipsam conveniret. Quod ipsum quidem Illustritas
Sua facere plane apud se statuerit, si Maiestas eius Regia aut Vilnae
(sicut ex quibusdam cognoverat eam hoc tempore cum aula sua ibi
degere), aut in alio viciniori loco adiri potuisset. Cum autem deinde

Illustritas Sua certior facta sit S. Maiestatem Regiam Petricoviae
celebrandis Comitiis distineri, quo propter longinquum intervallum,
praesertim Illustrissima coniuge sua et gravida et vehementer aegro-
tante (quam post se relinquere non libenter vellet), iter instituere
sine magna difficultate non posset, perscripsisse Illustritatem Suam
ad S. Regiam Maiestatem rationes, quibus impedita nunc quidem
Maiestatem eius Regiam accedere absque gravi molestia nequiret,
veruntamen si S. Regia Maiestas id fieri aut vellet, aut suas ob causas
necessarium id esse existimaret, se quidem quocunque tempore vel
hinc ex Prussia, vel ex quocunque alio loco, ubi ea de re mentem ac
voluntatem S. Regiae Maiestatis intellexisset, posthabitis omnibus
quamvis gravibus impedimentis, magnis itineribus per postam (ut
vulgus vocat) ad S. Regiam Maiestatem esse ituram.

Quibus intellectis, non praeter officium nostrum nos facturos arbi-
trati sumus, si de iis ad Reverendam Vestram Generositatem perscribe-
remus atque ab ea amanter peteremus, ut hanc rem S. Regiae Maiestati
exponeret, ex qua vicissim quid facere eo in negotio nos velit, cognoscere
quam primum possemus. Quod quidem his ipsis literis facimus et abs
Reverenda Generositate Vestra, ut id apud S. Maiestatem Regiam effi-
ciat et praesentem veredarium nostrum absque mora aliqua cum regio
responso ad nos remittat, amicis precibus contendimus. Est enim ipse
Marchio Badensis decima septima huius mensis die Cauna profecturus
et postea ad fines nostri Ducatus accessurus. Nos quidem, quodcumque
ea in re S. Regia Maiestas iusserit, libenter exequemur.

Matrimonium Curlandicum® eo tandem nunc pervenit, ut gener
noster, Dominus Iohannes Albertus Dux Megapolitanus, se sororem
suam Duci Curlandiae coniugem daturum esse diserte promiserit.
Quod itidem Reverenda Generositas Vestra S. Maiestati Regiae signi-
ficabit, eique literas adiunctas, quibus eadem de re S. Regiae Maiesta-
ti eius Dominus Iohannes Georgius Marchio Brandenburgensis ad
proximas literas respondet, reddere non gravabitur. Quod reliquum
est, Reverendam Generositatem Vestram Deo immortali commenda-
mus, quae gratius nobis facere nihil potest, quam si se plurimi a
nobis fieri statuerit. Datae.

Commissio Principis per Canitzium
Princeps audivit

Cedula etc.

Dictus gener noster, Dominus Iohannes Albertus Dux Megapolen-
sis, item amice a nobis petiit, vellemus Illustritatem Suam, ut tandem
citra longiorem moram archidioecesis Rigensis possessionem conse-
queretur, apud S. Regiam Maiestatem adiuvare. Id cum nos opera
Reverendae Generositatis Vestrae non infeliciter tentaturos persua-

sum nobis habeamus, rogamus Reverendam Generositatem Vestram
amanter, ut negotium hoc Megapolense curae sibi esse sinat, idque
auctoritate, favore, studio ac diligentia sua eo tandem deducat, ut
ne Dux Megapolensis ab adeunda archidioecesis possessione abstine-
re diutius habeat necesse.

Praeterea rumore quodam tam ad nos, quam ad ipsum Megapo-
liae Ducem allatum est, interea temporis, dum cum Duce Megapolen-
si de archidioecesi agi coeptum est, nonnulla bona in ipsa archidioe-
cesi a S. Regia Maiestate, non absque magno incommodo ac
detrimento quarundam arcium, etiam immeritis hominibus concessa
actradita fuisse. Etsi autem plane statuimus eas donationes et conces-
siones eiusmodi fore, ut quovis tempore, cum archidioecesis Duci
Megapolensi tradita fuerit, irrita vicissim fieri et convelli facile pos-
sint, rogatam tamen Reverendam Generositatem [Vestram] pari dili-
gentia volumus, ut et factas huiusmodi donationes tempestive impe-
diat, et ne posthac aliae fiant, interposita sua apud S. Regiam
Maiestatem auctoritate procuret. Id nos una cum genero nostro mu-
tua bene merendi voluntate amice promerebimur. Datae ut in literis.

In folio separato: Vicecancellario Poloniae, XIIII Aprilis anno etc. 65,
Neuhaus.

1) scil. Caeciliam, sororem Erici XIV. 3) scil. Gottardi ducis Curlandiae cum An-
2) Gottardus Kettler. na ducissa Megapolensi.

N. 5839.
Ex Nova Domo, 25.1V.1565.

Albertus dux in Prussia

Sigismundo Augusto regi Poloniae

rogat, ut rex exercitus Polonos et Lithuanos, qui ex Russia reversi archi-
dioecesim Rigensem et nonnullas praefecturas Livonicas maximis
damnis affecerunt, ex Livonia excedere iubeat et in Lithuaniae aut
Russiae finibus, ubi hostium impetus propulsare possint, collocari
mandet.
Cfr. El. XXXII, N. 981.
Ostpr. Fol., vol. 57, ff. 273-274 (et Conc., H B A, B, K. 1188).

Regi Polonorum, XXV Aprilis anno etc. LXV, ex Nova Domo.

Serenissime Rex, Domine Clementissime et Consobrine Cha-
rissime.

Perlatum ad me est Polonorum -et Lithuanorum exercitus, qui
praeterita iam hieme facta in Russiam irruptione partem aliquam
eius terrae, auspice Deo, devastarunt, reversos itineribus per archi-

dioecesim Rigensem factis, et ipsam archidioecesim et nonnullas
praefecturas Livonicas maximo intollerabilique damno affecisse, eo-
rumque locorum incolis ipsum plane exitium attulisse. Insuper au-
tem constitutum eos habere, ut gregatim divisi reliquum tempus in
Curlandia transigant. Hanc rem cum tam Illustri Duci Curlandiae?,
quam ditioni et subditis eius omnibus non detrimentosam solum,
sed et perniciosam fore intelligam, monere S. Regiam Maiestatem
Vestram his literis volui meis, ut ipsius Ducis Curlandiae, qui alias
ditionem habet non usque adeo fructuosam, ac totius reliquae Livo-
niae, diuturnis cladibus ac calamitatibus penitus exhaustae et perdi-
tae, rationem habendam esse clementer statuat, suosque exercitus, ex
Livonia excedere iussos, in Lithuaniae aut Russiae finibus, ubi arcere
et propulsare hostium impetus incursionesque possint, collocari cle-
menter mandet. Quo enim pacto Dux Curlandiae ceterique Livoniae
incolae hostibus resistere poterunt, si a milite S. Regiae Vestrae Maie-
statis omni ad gerendas res necessario subsidio spolientur?

Hoc autem ne fiat, S. Regiam Maiestatem Vestram curaturam
esse vehementer sane confido. Faciet quidem S. Regia Maiestas Ve-
stra in eo rem christiano Rege in primis dignam, et ipsum Ducem
Curlandiae una cum reliquis Livoniensibus a praesentissimo exitio
eripiet. His ego S. Regiam Maiestatem Vestram felicibus successibus
utentem diutissime valere exopto. Datae.

Princeps auscultantibus Cancellario®
et Friderico Canitzio consensit
Enoch Baumgartner

1) Gottardus Kettler. 2) Ioannens a Kreitzen.

N. 5840.
Ex Nova Domo, 25.1V.1565.

Albertus dux in Prussia

Petro Myszkowski, R.P. vicecancellario

rogat, ut pro auctoritate sua apud regem efficiat, quo exercitus Polonus
et Lithuanus, nuper ex Russia reversus, ditionibus ducis Curlandiae
gravissima damna inferens, a finibus Curlandiae ad loca ad resi-
stendum hostibus opportuniora revocetur (cfr. N. praeced.).

Ostpr. Fol., vol. 57, ff. 276-277 (et Conc., H B A, B, K. 1188).
Reverende ac Generose, Amice nobis singularite dilecte.

Ex literis nostris, ad S. Regiam Maiestatem Poloniae, Dominum
nostrum clementissimum et consobrinum charissimum, scriptis, co-
gnoscet Reverenda Generositas Vestra, quae de Polonorum et Lithua-

norum exercitu non ita diu ex Russia reverso S. Regiam Maiestatem
eius monere voluimus. Cum itaque hactenus in plerisque negotiis
apud S. Maiestatem eius Regiam conficiendis singularem indu-
striam, studium ac diligentiam Reverendae Generositatis Vestrae
experti simus, persuasum nobis omnino habuimus, etiam hac in re
operam Reverendae Generositatis Vestrae nobis non esse defuturam.
Rogamus itaque Reverendam Generositatem Vestram summopere,
ut pro sua apud S. Regiam Maiestatem auctoritate atque prudentia
praesentissimum istud exitium, quod ditioni Illustris Ducis Curlan-
diaeV ab exercitu isto imminere videtur, sanioribus consiliis avertat.
Aut si is exercitus ad defendendam contra Suecos Livoniam revocatus
est, det operam Reverenda Generositas Vestra quaesumus, ut ad loca,
quae ad resistendum hostibus opportuniora et periculo viciniora
sunt, deducatur. Curlandia enim praeter perniciem quid ab illo ex-
pectare possit, non videmus. Ne autem eiusmodi aliquid vere calami-
tosae isti provinciae accidat, cura et sedulitate Reverendae Generosi-
tatis Vestrae effectum iri non dubitamus. Datae.

Commissio Principis propria etc.
Cancellarius® audivit etc.

In folio separato: Vicecancellario P. Miskowski, XXV Aprilis anno 65.

1) Gottardus Kettler. 2) loannes a Kreitzen.

N. 5841.
Ex Nova Domo, 25.1V.1565.

Albertus dux in Prussia

Stanislao Konarski

de filio eius, commendatione sua in aulam lIoannis Alberti ducis Mega-
polensis, generi sui, ante annos aliquot recepto, qui ita male sese
gessit, ut spem suam prorsus fefellerit, queritur et nuntiat eum nunc
apud capitaneum suum in Mariana Insula esse, unde eum accipere
possit.

(Latine)
Ostpr. Fol, vol. 57, ff. 275-276 (et Conc., H B A, B, K. 1188).



N. 5842
S.L, 8.V.1565.

Albertus dux in Prussia

palatino Masoviae [Stanislao Lawski]

petitioni eius de villa Suczki, in praefectura sua Liccensi sita, certis
condicionibus ei concedenda, absque rationum suarum non exiguo
incommodo morem gerere se non posse nuntiat.

(Latine)
Cfr. El. XLI, N. 1950.
Ostpr. Fol., vol. 57, {f. 280 (et Conc., H B A, B, K. 1188).

N. 5843.
S.L, 16.V.1565.

Albertus dux in Prussia

Sigismundo Augusto regi Poloniae

nuntiat se a Christophoro marchione Badensi rogatum esse, ut ipsum
apud regem excusaret, quod consilium suum regem et sororem eius
una cum uxore adeundi ob impedimenta quaedam mutare coactus
sit.

Cfr. EL. XXXII, N. 984.
Ostpr. Fol,, vol. 57, {f. 281-282 (et Conc., H B A, B, K. 1188).

Regi Poloniae, XVI Maii anno etc. LXV.
Serenissime Rex etc.

Ilustris Princeps Dominus Christophorus Marchio Badensis, qui
nunc aliquandiu apud me Regiomonti commoratur, inter cetera col-
loquio inter nos instituto mihi significavit Hlustritati Suae, cum ei
per ditiones S. Regiae Maiestatis Vestrae transeundum esset, nihil
aeque propositum cordique fuisse, quam ut S. Regiam Maiestatem
Vestram Serenissimamque illius sororem') cum Illustrissima consor-
te sua? accedere, deque arduis quibusdam rebus cum S. Regia Vestra
Maiestate et Illustrissima Celsitudine eius conferre potuisset. Quod
Illustritatis Suae consilium primum subita Illustrissimae coniugis
suae febris et quod, eadem gravida, nonnihil celerius ad ditionem
suam Illustritas Sua festinandum esse existimet, postea itineris lon-
ginquitas, quandoquidem S. Regia Maiestas Vestra Petricoviae Comi-
tia Regni celebrarit, et in loco propinquiore convenire non potuerit,



tum etiam quorundam Germaniae Principum literae, quibus de rebus
non levibus, quae maturiorem Illustritatis Suae reditum in Germa-
niam omnino postulent, ad Illustritatem Suam perscriptum sit, re-
pente et ex improviso mutaverit.

Cum autem Illustritas Sua in primis sibi eam suspicionem effu-
giendam esse arbitretur, ut ne S. Regiae Maiestati Vestrae aliud
scripsisse, aliud vero constitutum habuisse cuiquam forte videatur,
multis precibus me rogavit, vellem se apud S. Regiam Vestram Maie-
statem quam diligentissime excusare. In quo Illustritati Suae morem
gerendum idque his literis praestandum esse duxi. Illustritas autem
Sua ista omnia, quae ad S. Regiam Maiestatem Vestram referre vo-
luit, mihi secretius communicavit, ut de iis porro S. Regiam Maiesta-
tem Vestram certiorem facerem. Id ego pro mea erga S. Regiam
Maiestatem Vestram fide atque observantia prima quaque occasione
per internuntium aliquem, cuius mihi fidelitas maxime cognita et
perspecta fuerit, facturus sum. Quod igitur reliquum est, S. Regiam
Maiestatem Vestram summopere oro, ut et huic Marchionis Badensis
excusationi locum concedere et me pristino favore ac gratia prosequi
clementer dignetur, ego ipsam vicissim, quoad vixero, omnibus offi-
ciorum generibus colere et venerari pergam etc. Datae etc.

Commisio Principis per Fridericum Canitzium
Enoch Baumgartner

1) scil reginulam Annam, adhuc innuptam.  2) Caecilia Vasa.

N. 5844.
S.L, 17.V.1565.

Albertus dux in Prussia

Erhardo a Kunheim

sperat eum ab ipsa regina intellecturum esse, quid novissimae litterae
suae ad eam datae continuerint; rogat, ut tum apud reginam tum
alias omni studio instare conetur, quo expetitas intercessiones, ita
ut in litteris suis continetur, obtinere queat (cfr. N. seq.).

(Schedula: nuntiat se a rege petivisse, ut per oratores suos ad Comi-
tia Imperii deputatos apud imperatorem et status Imperii regi bene-
volos negotium abrogandae proscriptionis suae promoverent, rogat,
ut eisdem oratoribus regiis omnes intercessiones a regina obtentas
tradendas curet).

(Germanice)
Ostpr. Fol, vol. 46, f{f. 167v-168 (et Conc., H B A, B, K. 1188).

N. 5845.
E Regio Monte, 18.V.1565.

Albertus dux in Prussia

Catharinae reginae Poloniae

petit, ut causam abrogandae proscriptionis suae, in proxime futuris
Imperii Romani Comitiis tractandam, fratri suo, imperatori Maxi-
miliano, electori palatino Rheni Friderico, Alberto palatino Rheni
et duci Bavariae eiusque uxori, per litteras commendet.

Ostpr. Fol., vol. 46, ff. 168-169v (et Conc., H B A, B, K. 1188).

An die konigin zu Polan, den 18 May anno etc. 65.

Mir zweifelt gar nicht, E.Ko.Mt. wisse sich mit kéniglichen gnaden
woll zu erinnern, welcher gestalt dieselbe mich hiebevorn zum ofter-
maln bey ihrem vielgeliebten hern brudern, dem allerdurchleuchtig-
sten grosmechtigsten fursten und herren, herren Maximiliano, die zeit
r6. konig, itzo aber erweltem rémischen kaysern etc., meinem allergne-
digsten hern, in sache die hochbeschwerliche acht, darein ich vorschi-
ner zeit unschuldiger weise geraten, damit ich derselben wiederumb
entledigt und befreiet werden méchte, gantz gnediglichen (dafur ich
derselben zum héchsten danckbar) vorbeten, also auch wie gantz gne-
digk ir r6. kay. mt. sich darauf erboten, das sie sich, do solcher handel
in iren handen stunde, den allergnedigsten hern gegen mich erzeigen
und beweisen wolten. Weil dann hochstgemelter E.K6.Mt. vielgelieb-
ter herr bruder itzo durch Gottes gnedige aussersehung zur regierung
des kayserthumbs und also an die stelle erhaben worden, do ire ré.
kay. mt. ihr zuvorbeschehenes allegnedigstes erbitten woll ins werck
setzen und volntziehen khénnen, als gereicht ahn E.K6.Mt. mein aber-
maliges embsiges bitten, E.K6.Mt. wolle sich nachmals mihr zu gna-
den durch ein besonder vleissigs schreiben bey irer ré. kay. mt. anzu-
halten und dieselbe irer allergnedigsten oftermaligen zusage zu erin-
nern und derhalben in irer ré. kay. mt. bestermassen eine gestalt zu
dringen nicht bevielen lassen, das sich dieselbe uf itzt bevorstehendem
allgemaynem reychstage solche meine gar hohe beschwerung mit kay-
serlichen gnaden angelegen sein lassen, mich derselben entlichen ein-
mal allergnedigst befreyen oder zum wenigsten je also restituiren
wolle, domit ich ohne fernere workurtzliche ufzégerung zu den frencki-
schen wolbefugten lehen khommen und gelangen mége, wie ich mihr
dann doran, das E.K6.Mt. irer gegen mich ie und allewege erzeigter
gnediger gewogenheit nach bey irer ro. kay. mt. disfals das beste und
wess mihr immer zu gnaden gereichen mag, vortstellen werde, den
wenigsten zweifel mache.



Und als ich ferner die tréstliche zuvorsicht gefast, es solle mihr
in gleichen des hochgebornen fursten, meines freuntlichen lieben
ohaimen, schwager und bruders, hern Friedrichen, des heyligen ro-
mischen reichs erztruchsass und churfursten?, in gleichen auch hern
Albrechts?, beider pfaltzgraven bey Rhein und hertzogen in Ober-
und Niederbayern etc., beforderung nicht weinig nutzbar sein, so
gelanget gleichergestalt an E.K6.Mt. mein vleissigs undertheniges
bitten, E.K6.Mt. wolle mich nicht allein an ire 1. als ire freuntlichen
lieben schwegere derhalben gnedigst vorschreiben und mich densel-
ben zu allem besten ins vleissigste bevelhen, sondern auch s.1. herzogk
Albrechts gemaell, ihre freuntiche geliebte schwester?, meine auch
freuntliche liebe muhme, mit einem schreiben, das i.l. meine sache
bey ihrem geliebten hern gemall gleicherweise fordern und bey i.l.
derhalben mit trewem vleiss anhalten wolle, ersuchen. Solches alles
will ich mich hinwiederumb E.K6.Mt. hochstes vormugens die zeit
meines lebens zu beschulden bevleissen, auch meinen gelibten sohn®
zu gleicher undertheniger danckbarkheit gegen E.K6.Mt. vormahnen
und auferziehen. Dessen 1. sich auch ohne zweifel den gehorsamen
dinstiwilligen sohn gegen E.K6.Mt. erzeigen und vorhalten wirdt.
Und thue E.K$.Mt. hiemit etc. Datum Koénigspergk etc.

E[noch] Baumgartner

1) Fridericus 11, elector palatinus Rheni  3) Anna Austriaca.

ab. a.1559. 4) Albertus Fridericus.
2) Albertus V.

N. 5846.
S.L, 30.V.1565.

Albertus dux in Prussia

consulibus Caunensibus

pro subdito suo Stephano Clagen, cive Cnipaviensi, intercedit et rogat,
ut in recuperanda pecunia, pro duobus lastis salis ei a vidua Iacobi
Schultz debita, eum adiuvent.

(Germanice)

Ostpr. Fol., vol. 43, ff. 269-270 (et Conc., H B A, B, K. 1188).

N. 5847.
S.L, 2.VI.1565.

Albertus dux in Prussia

Annae, Nicolai Bielewicz, capitanei Ejragolensis, coniugi,

pro strophiolis «egregie acu pictis» per servitorem eius sibi oblatis
gratias agit.
(Latine)
Ostpr. Fol., vol. 57, f. 286 (et Conc., H B A, B, K. 1188).

N. 5848.
S.L, 8.VI.1565.

Albertus dux in Prussia

Annae, Nicolai Bielewicz, capitanei Ejragolensis, coniugi,

pro litteris et muneribus acu pictis, sibi et filiae suae [Elisabeth] dono
missis, gratias agit.
(Latine)
Conc., H B A, B, K. 1188 (in Ostpr.Fol. deest).

N. 5849.

S.L, 11.VI.1565.

Albertus dux in Prussia

Ioanni Sierakowski, castellano Landensi, Nicolao E.ysakowski, castella-
no Lubaczoviensi, Andreae Gniewosz de Sarnowo

nuntiat se litteras eorum, quibus de legato testamentario a defuncto
Gabriele Tarlo in favorem sui relicto, accepisse; de morte eiusdem
Tarto dolet; rogat, ut excusare se velint, quod eorum petitioni pro
Stanislao Mitoszewski factae satisfacere non possit.

Cfr. EL. XLI, NN. 1964, 1969.
Ostpr. Fol, vol. 46, {f. 169v-171 (et Conc., H B A, B, K. 1188).

An Johan Sirakowsky, castellanus Lendensis, heuptman Przedetz-
ki, item Nicolaus Lissacofsky, castellan zu Lubatzew, und ahn
Andreas Gniebusch von Sarnowa etc., den 11 Junii anno etc. 655",

Wir haben ewer schreiben, zu Radom den 26" tag May ausgangen,
bekhommen, inhalts, den wir nach lenge zu wiederholen von unnéten
achten, lesende eingenommen und anfengklich daraus vorstanden, wes
uns der edle und ehrnveste, unser auch lieber besonder her Gabriell
Terla seliger loblicher gedechtnus etc., in seinem testament und letzten
willen aus gar trewer hertzlicher zuneigung und wolmeinung, damit
ehr jederzeit und also bis in sein gruben uns, und wier in gleichen ihnen

vorfaren und einander zugethan gewesen, vorschrieben und vormachet,
und welchermassen ir uns dasselbe alles als die volmechtige und veror-
dente executores solches testamentes einzuandtworten erbieten thut.

Nun sollelt ihr uns gewis gleuben, das uns der todliche abgangk
wolgedachts hern Terle zum schmertzlichsten zu vornemen. Hetten
ihme auch, do es Gottes gnediger und gefelliger wille also gewesen,
woll génnen und von seiner gottlichen almacht wuntschen mégen,
das er nach eine zeitlang am leben gefristet und dieselben giitter, so
ehr uns und andern vortestamentiret, noch eine zeitlang selbst ge-
braucht hette. Weil es aber Gott dem almechtigen nach seinem
aussersehenen willen also gefallen, will demselben still gehalten sein,
und weil wier dannost aus diesem des hern Terle letzten willen und
testament gnedigst vormercken, das ehr nicht allein die zeit seines
gesunden lebens, sondern auch bis in den todt mit trewer und herzli-
cher neigung gegen uns, wie wier dann ohne ruhm in gleichen gegen
ihme vorharret und solchs ane zweifel mit demselben seinem testa-
ment bezeugen wollen, als ist solche vormechtnus auch darumb so-
viel desto lieber und auch also angenehme, das wier dieselbe nicht
geringer schatzen oder achten khonnen, als wehre uns etwan dieselbe
von dem negsten unserm agnaten wiederfaren. Solle auch, wie pil-
lich, bey uns und unserm geliebsten sohne zum starcken gedechtnus
nimmermehr, solang ein jeder seiner arth nach wehret, nicht von
uns khommen oder abhendig gemachet werden. Und sodann ewere
personen sich erbitten, uns die farung also woll die vorschreibung
uber den vorpfendeten hoff und gutt zuzusenden, auch dieselben
einzureumen zu lassen, nehmen wier solch ewer erbieten zu hohem
gnedigem danck auf und ahn, wollen desselben, das es forderlich
geschehe, gewertig sein und umb euch in allen gnaden zu erkhennen.

Soviel aber ewer bitten anlanget wegen des erbarn, unsers lieben
besondern Stanislao Miloschewsky, das wier ihme etwan ahn dem
hofe gnad beweisen solten, in dem wehren wir ewren personen, do
es ein andere gelegenheit darumb hette, und das uns derselbe nicht
von so unserm vortrawsten wolmeinendem freunde und zum ge-
dechtnus gepflogener trewe ubermacht und vortestamentiret, zu will-
faren nicht ungeneigt. Weil es aber die gelegenheit und das wier auch
noch zur zeit die pfandtvorschreibung nicht gesehen oder denselbi-
gen hoff besichtigen lassen, sinnen wier gnedigst, ir uns aus angezoge-
nen ursachen entschuldiget nehmen wollet. Wan wir aber die pfandt-
vorschreibung gesehen, den hoff besichtigen lassen und uns zur gnuge
aller gelegenheit und ob wier denselben erblich an uns bringen khén-
nen , erkhundigt, alsdann wollen wir uns den gnedigen hern gegen
ihme in muglichem erzeigen. Welches wier auch etc.

Princeps audiens consensit
D[avid] Gercke

N. 5850.
S.L, 11.VI.1565.

Albertus dux in Prussia

Stanislao Miloszewski, secretario regio,

de dolore suo propter Gabrielis Tarlo obitum litteris eius renovato, sed
christiane ferendo, nuntiat; de bonis a defuncto testamento sibi
legatis gaudet et rogat, ut litteras hypothecarias super curiam sibi
legatam ad se perferri curet.

Cfr. EL XLI, N. 1965.
Ostpr. Fol., vol. 57, {f. 287-288 (et Conc., H B A, B, K. 1188).

Stanislao Miloschewski, XI Iunii anno etc. LXV etc.

Etsi quidem antequam literae tuae nobis reddebantur, de obitu
Magnifici ac Generosi, nobis singulariter dilecti Domini Gabrielis
Tarlo, Castellani Radomiensis ac S. Reginalis Maiestatis Poloniae
curiae Magistri etc., non obscure ad nos perlatum fuerit, nosque ea
fama haud mediocriter perturbati simus, tamen dolor iste, quem ex
amici charissimi morte concepimus, nunc denuo literis tuis, quibus
idem casus etiam atque etiam deploratur, vehementer renovatus est,
ac ita quidem renovatus, ut nisi eandem consolationem, qua tu te
erigere sustentareque videris, quod nimirum pie sancteque decesse-
rit, adhiberemus, inconsolabilis prope esset futurus. Sed cum et hoc
ipsum et nobis omnibus certo moriendum esse cogitamus, fit, ut
quidem et maerore ingenti ex amici obitu afficiamur, et tamen eum
casum, ut christianum decet, feramus.

De constanti Magnificentiae illius erga nos fide, amore atque
observantia, quae Magnificentia illius non solum usque ad extremum
vitae halitum diligenter tutata est, sed testamento etiam bonis qui-
busdam nobis legatis’, post funera constare omnibus voluit, nun-
quam quidem dubitavimus. Attamen non potuit ea declaratio perpe-
tuae illius erga nos voluntatis non gratissima nobis accidere. Ideoque
istud omne, quod nobis a Magnificentia eius legatum est, tam charum
nobis erit, ut inter cunctas opes nostras nihil aeque charum simus
habituri. Idcirco perquam gratiose abs te postulamus, ut cum ceteris
rebus literas quoque hypothecarias super curiam nobis legatam? ad
nos perferri cures, ex quibus quae nobis, ad eam curiam quod attinet,
ineunda sit ratio, cognoscere possimus. Tui, cum tibi testamenti exe-
cutio commissa sit, ubi res legatae ad nos perlatae fuerint, eam habi-
turi sumus rationem, ut nobis officia tua grata fuisse maxime intelli-
gas. Lectis literis hypothecariis, de domo et curia quoque quid fieri
velimus, tibi significabimus. In primis autem quando Vilnae futurus
sis, ut aliquem ex nostris ad accipiendam curiae nobis legatae tradi-

tionem mittere eo possimus, certiores fieri percupimus. Feceris ita-
que rem nobis pergratam, si mature id ad nos perscripseris. Bene
recteque valeas etc. Datae.

Princeps audivit et probavit
Enoch Baumgartner

1) Sermo est de bonis Gory prope Vilnam.  2) Vilnae in platea Arcis sitain.

N. 5851.
S.L, 11.VI.1565.

Albertus dux in Prussia

Erhardo a Kunheim

significat se litteras eius, de villa Vilnae sita et duobus pagis ad eam
pertinentibus, sibi a defuncto Gabriele Tarlo testamento legatis, se
certiorem facientes, accepisse; cum tamen bona ista palatini Kio-
viensis propria esse intellexerit, et ad ea iure hereditario obtinenda
cum eodem palatino agendum sit, se paratum esse nuntiat necessa-
riam pecuniae summam huius rei causa impendere et consentire,
ut Stanislao Miloszewski hoc negotium committatur; quod vero
ad ipsius Mitoszewski negotium attineat, re accuratius cognita et
explorata certum responsum ei dare pollicetur.

Ostpr. Fol, vol. 46, ff. 171-173 (et Conc., H B A, B, K. 1188).

An Erhart von Kunhaim, den 11 Junii.

Wier haben dein schreiben, zu Radom den 29" jungstvorschie-
nen monats May datiert, bekhommen und inhalts anfengklichen aber
vorstanden, welcher gestalt der edle und ehrnveste, unser besonder
lieber her Gabriel Tarlo etc., uns in seinem letzten testament, damit
ehr seine je und allewege bey seinem leben zu uns getragene trew
und gewogenheit auch in seinem ende gegen iedermeniglichen bezeu-
gen und khundtun wollen, mit vortestamentirung eines hofs zur Wil-
da und zweyen darzu gehérigen dorfern, auch einem parr keten und
anderem, sowoll auch unsern geliebten sohn! mit etzlichen rossen
bedacht. Nun wolten wier zwarten® nichts liebers wuntschen, dann
das gemelter herr Gabriel Tarlo, den wier allwege hinwieder viel
geliebet, von Gott dem almechtigen beim leben lenger erhalten und
gefristet worden wehre. Weil es aber seiner almacht also gefallen,
mus er derselben auch heimgestellet und bevolen sein. Wir wollen
aber nichts desto weniger dess, wess uns herr Tarlo sehliger vor-
macht, wiederumb so lieb und wehrt halten, darob meniglich spuren
muge, das uns ein sehr lieber freundt an ihnen abgangen.

Alsdann ferner in deinem schreiben gemeldt wirdt, das du soviel
vormerckste, do dieselben uns vortestamentirte gutter dem herren
woywoden zu Kiow? allein zugehorig, mit ihme, domit wier diesel-
ben erblichen bekhommen moéchten, wol und leichtlich zu handlen
sein solte, darzu dann der erbar, unser lieber besonder Stanislaus
Miloschowsky fur andern mittel und wege wuste, uf solchs geben
wier dier mit gnaden zu erkhennen, das wier den hoff zur Wilde
neben den darzu gehérigen dérfern erblich an uns bringen méchten,
eine ziembliche billiche summa geldes nachzugeben nicht ungeneigt.
Begeren auch gnedigst, du wollest gedachtem Miloschowsky diese
unsere meinung anzeigen und wegen unser, das ehr solche handlung
ie ehe ie besser vornehmen und es dahin mit allem vleisse bearbeiten
wolle, bey ihme anhalten.

Des andern hauses halben, welches vermége deines berichts in
der Teutzschen gassen gegen das Morsteins haus uber gelegen, achten
wier uns, weil gar kheine landtguttere, davon dannoch zu den gebeu-
den etwas genommen werden méchte, dabey sein, zu bemuhen von
unnoéten. Mit dem andern hof aber, darzu nun dérfere gehorigk und
darus man dannoch zu erhaltung des hofes etwas zu nehmen, khén-
nen wir handlung wol leyden, wollen auch was billich, wie obgedacht,
nachzugeben unbeschwert sein.

Was ferner mehr gemelten Miloschowsky belangt, das wir ihme,
als der uns bey der ké.mt. zu Polann etc., unserm gnedigen und freunt-
lichen lieben oheimen, in unsern vorfallenden hendeln wol dienen
kénne, fur andern solch pfandtgutt gegen geburlichen jherlichen ab-
tragk zukhommen lassen wolten, uf solches khénnen wier uns noch
zur zeit, weil wier umb desselben guts gelegenheit oder einkhunften
gar keine wissenschaft haben, nicht resolviren. Gantz und gar seint
wier dasselbe von uns zu lassen nicht bedacht, sondern wollen es,
sofern wirs anderst bey denen, welche es vorpfendet, das es nicht
abgeloset, erhalten khonnen, die tage unsers lebens umb unsers getre-
wen freundes willen, wann wir auch desselben nicht uf einen einigen
pfennig geniessen solten, behalten. Das wir aber ihme solches fur
andern zu vorwalten bevelen, kann vielleicht, wann wir nun der gele-
genheit desselben berichtet, woll geschehen. Wollen aber fur nichts
gewisses hiemit zugesagt oder abgeschlagen haben. Wann wir aber
von ihme, wann ehr zur Wilde sein wirt, berichtet werden, so wollen
wier unserer diener einen, der wegen unser die tradition solcher gutter
empfahe und sich aller gelegenheit zur notturft erkhundiget, dahin in
gleichen abfertigen und uns alsdann mit endlicher andwort gegen
inen ercleren, in allewege aber uns also erzeigen, damit ehr unsere
gnade zu spuren. Wollest derwegen, das ehr uns seine ankhunft gen
der Wilde vormelden und doneben uns auch die pfandesvorschreibung
uber dieselben guttern mit dem ersten zuschicken wolle, bey ihme

anregen und ihnen, das ehr allen vleis anwenden wolle, damit wir
den hof und gutter behalten mochten, vleissig anhalten. Das gebuerli-
che und ziembliche wollen wier gerne hernach geben und es umb
ihnen mit gnaden bedencken. Das wier der cum titulo konigin® nicht
andtworten, wollest uns, zum besten du weist, entschuldigen. Wollen
in khurtzen ire ko.mt., wils Gott, mit unsern schriften ersuchen. Das
alles gereicht uns zu gnedigem gefallen etc. Datum.

Principi placuit
Enoch dumgartner

z) Sic. in ms. 2) Constantinus Basilius Ostrogski.
1) Albertus Fridericus. 3) Catharina.
N. 5852.

S.l, 18.VI.1565.

Albertus dux in Prussia

Sigismundo Augusto regi Poloniae

in negotio, quod Stanislao Rayski, capitaneo Olitensi, cum subdito suo,
cive Regiomontano Michaele Gelhor, ratione cuiusdam debiti interce-
dit, respondet se, cum propter grassantis pestis saevitiam ex Regio
Monte discedere cogeretur, vicesgerentibus suis commisisse, «ut ma-
gistratui Kniphofiensi serio eius rei procurationem iniungerent».

(Latine)
Cfr. El. XXXII, NN. 954, 976
Ostpr. Fol, vol. 57, ff. 289-291 (et Conc., H B A, B, K. 1188).

N. 5853.
S.L, 26.VI.1565.

Albertus dux in Prussia

Sigismundo Augusto regi Poloniae

rogat, ut rex praefecto Dunemundensi inhibeat, ne Rigenses a munitione
portus illorum, sollemni mandato ante aliquot annos ipsis a rege
permissa, arceat.

Ostpr. Fol, vol. 57, {f.291-293 (et Conc., H B A, B, K. 1188).
Ad Regem Poloniae, XXVI Iunii anno etc. LXV.

Significatum est mihi S. Regiam Vestram Maiestatem Rigensi-
bus, ad supplices ipsorum preces, ante aliquot annos in Conventu
Petrocoviensi et in proximo Conventu Warsoviensi permisisse solenni
mandato edito, ut contra quasvis hostiles impressiones in hoc tumul-

tuario statu terrarum Livoniae ipsi portum suum navibus impositis
communirent. Confirmavit quoque hoc ipsum S. Regia Vestra Maie-
stas meo rogatu Caunae, gravibus, de quibus tunc sermo nobis erat,
ex causis. Nunc Rigenses queruntur, Capitaneum S. Regiae Vestrae
Maiestatis Dunemundensem novam potestatem sibi sumere arcendi
Rigenses a communitione portus illius, idque non sine detrimento
et Reipublicae Rigensis gravi incommodo.

Cum enim ipse Capitaneus sibi sumat potestatem munitionum
erigendarum in litore portus illius, efficitur inde, ut non solum pere-
grini nautae et mercatores, sed vicini quoque litoris illius accolae
metu militum ab accessu portus illius deterreantur. Sed quia senatus
et populus istius civitatis plane confidit inscia S. Regia Vestra Maie-
state ista fieri, neque ex Caunensi colloquio conscium clementissimae
illius permissionis esse non ignorat, ideo magnis a me precibus con-
tendit, ut S. Regiam Vestram Maiestatem eorum submonerem, quae
ipsa antea re bene deliberata semel statuit atque permisit. Facere
igitur non potui, quin precibus illorum annuerem. Itaque officiose
peto, ut S. Regia Vestra Maiestas praefecto Dunemundensi inhibeat,
ne quid iuris aut potestatis in ea munitione sibi sumat, quam S.
Regia Vestra Maiestas Rigensibus semel permisit et demandavit, sed
ipsos Rigenses, sicut hactenus fecerunt, ad sui suorumque defensio-
nem invigilare atque ita portum suum munire iubeat, ne quid inde
detrimenti tam civitas ipsa, quam tota Livoniae provincia accipiat.
Factura in eo S. Regia Vestra Maiestas rem per se necessariam et
non tam civitati Rigensi, quam tranquillitati universae Livoniae, sa-
lutarem.

Relatio D. Doctoris Jonae
Idem legit
Andreas Moncer Secretarius

N. 5854.
S.L, 2.VII.1565.

Albertus dux in Prussia

Catharinae reginae Poloniae

de bona valetudine eius gaudet et nuntiat se etiam, pro aetatis suae
condicione, bene habere; propensi animi sui in eam testimonium,
duas tunnas butyri, aliquot caseorum ovinorum sexagenas et sex
dolia vini Rhenensis dono mittit.

Ostpr. Fol., vol. 46, ff. 173-174 (et Conc., H B A, B, K. 1188).

An die konigin zu Polan, den andern Julii.
Gnedige freuntliche liebe fraw, muhm und geschwey.

Dieweil mir keine zeitung uf erden lieber oder angenehmer, dann
wann ich horen und erfaren magk, das E.K6.Mt. von Gott dem almech-
tigen in bestendiger gutter leybes gesundheit gefristet, ich auch hinwi-
der zun E.K6.Mt. underthenige zuvorsicht trage, dieselbe mir in glei-
chen gutte vormdgenheit und wolgehen mit gnaden gerne génnen und
wuntschen, als hab ich demselben allen nach nicht underlassen sollen,
E.K6.Mt. mit meinem underthenigen schreiben dinstlichen zu besu-
chen. Und bin anfenglichen zu Gott des kindlichen vortawens, derselbe
werde E.Ko6.Mt. bishero in glucksehligem gewuntschten zustandt gne-
dig und vaterlichen (wie ich dann darumb zu seiner géttlichen almacht
hertzlichen rufe und flehe) erhalten haben. Mit mihr ist es, meines
numehr hohen und zum ende neigenden alters gelegenheit nach, noch
zur zeit leidlichen, wiewoll eine zeit besser dann die andere, wie das
vermugen bey den alten in gemein unbestendigk. Der liebe, getrewe,
fromme Gott wolle ferner seine géttlich gnad vorleyhen und mich zu
seiner zeit (des ich seiner almacht in ire géttliche hende bevhele und
heimbstelle) aller schwacheit befreyen und zu sich in die himlische
ewigwehrende freude auf- und annehmen.

Damit aber E.K6.Mt. ich meine underthenige getrewe gewogen-
heit bis an meines lebens ende auch in dem allerwenigsten bezeuge,
ubersende derselben ich hiemit wiederumb zwo tonnen putter, etzli-
che schock schefenkesesn und sechs ohmen reynischen wein, mit
angehaftem underthenigem bitten, E.K6.Mt. wolle solchs geringes
mit kéniglichen gnaden von mihr annehmen und desfals mehr mein
undertheniges wollmeinendes trewherziges gemut, dann die schik-
kung selbst ansehen. Doneben ich von Gott embsiglichen wuntsche
und bitte, das E.K6.Mt. solchen wein und putter in gutter frolicher
gesundheit geniessen und vorbrauchen mugen. Und thue E.K6.Mt.
(die meine gnedige, freundtliche, liebe fraw, muhme und geschwey
sein und bleiben wolle) Gottes gnedigem schutze fur allem bosen zu
behutten und zu bewahren, trewlichen emplfehlen. Datum etc.

E[noch] Baumg[artner]

N. 5855.
Ex Nova Domo, 10.VII.1565.

Albertus dux in Prussia
Georgio Olelkowicz, duci Slucensi, capitaneo Bobrujscensi,
pro litteris et salutatione gratias agit; duos equos Frisios dono mittit.

(Latine)
Ostpr. Fol., vol. 57, ff. 298-299 (et Conc., H B A, B, K. 1188).

N. 5856.
Ex Nova Dowmo, 16.VII.1565.

Albertus dux in Prussia

Sigismundo Augusto regi Poloniae

gratias agit regi, quod negotium proscriptionis suae in futuris Imperii
Comitiis tractare intendit; describit difficultates in liberatione du-
cis Finlandiae eiusque coniugis ex captivitate regis Sueciae, licet
marchio et marchionissa Badenses liberationem eorum non admo-
dum difficilem esse existiment.

Conc., H B A, B, K. 1188 (in Ostpr. Fol. deest).

Serenissime Rex, Domine Clementissime et Consobrine Cha-
rissime

Consiliarius meus, Nobilis ac Generosus Venceslaus Schackius,
qui internuntium apud S. Regiam Vestram Maiestatem meum proxi-
me egit, reversus summa fide ista omnia mihi retulit, quaecunque a
S. Regia Maiestate Vestra ipsi ad singula legationis capita perquam
clementer responsa fuere, in primis vero quam benevolo benignoque
animo S. Regia Maiestas Vestra promiserit se, ut indigno immerito-
que proscriptionis negotio, quo hucusque per multos annos graviter
conflictor, tandem aliquando levari possim, in futuris Sacri Imperii
Romani Comitiis summae curae habituram esse. Pro qua quidem S.
Regiae Maiestatis Vestrae clementissima pollicitatione eidem im-
mortales ago gratias, summa omnium in me nervorum contentione
in eo innixurus, ut huic S. Regiae Maiestatis Vestrae erga me pro-
pensissimae voluntati omnibus debitis officiis studiisque quam
maxime satisfaciam. Neque enim diffido, quin eam rem, si iis ra-
tionibus atque viis, uti S. Regia Maiestas Vestra prudentissime sta-
tuit, pertentetur, prosper exoptatusque eventus sit consequuturus. Li-
bellum

(2 paginae desunt)

minime committendum esse iudico, ut S. Regia Maiestas Vestra vel
levissimam aliquam rem, quam scire eam oportuerit, celatam voluis-
se merito possit suspicari. Peto autem etiam atque etiam, ut S. Regia
Maiestas Vestra ea consilia, quamvis quidem meo iudicio nunquam
feliciter attentari potuerint, quoniam a Rege Suecorum? cognita, aut
mortem ipsam aut certe perpetuam captivitatem Duci Finlandiae?
eiusque coniugi® allatura essent, pro secretissimis habeat. Sunt au-
tem huiusmodi:

Cum hoc tempore Dux Finlandicus cum dilectissima consorte
sua in arce Gripsholmio, quae quidem praeterquam quod in mari
sita murisque cincta sit et quatuor turres habeat, alias non magnope-
re sit munita, captivi detineantur, putabant Marchio et Marchionissa
Badenses® Finlandiae Ducem cum coniuge ac sobole, quod Maiesta-
tes eorum a paucis admodum custodiantur, sequenti stratagemate abs-
que magna difficultate liberari posse. Naves aliquot instructas vel a
S. Regia Maiestate Vestra Gedano, vel a Serenissimo Danorum Rege>
versus arcem quandam Comitis Schwantensis, Horusholmium dic-
tam et quinque milliaribus a Gripsholmio distantem, ad quam prop-
ter maris profunditatem tutus undiquaque navibus esset accessus,
sub initium veris, aquis adhuc glacie, ut transire miles possit, concre-
tis, mittendas ibique sclopettarios in littus exponendos esse. Cumque
inter eam Comitis Schwantensis arcem atque Gripsholmium oppidu-
lum quoddam, Tallien nuncupatum, hinc duobus, istinc tribus millia-
ribus distans, iaceat, aut inopinata vi a milite id adoriendum capien-
dumgque, aut plane praetereundum esse, postea noctu Gripsholmium
alacriter contendendum. Ubi eo perventum esset. Sclopettarium in
duabus popinis, quae ante arcem Gripsholmium et extra muros ia-
ceant, atque inter angustias montium sese recondere, apertisque ma-
ne portis, ex improviso in arcem confertim irruere, resistentes pro-
sternere, summa imis miscere, ac ita Principibus personis repentino
impetu liberatis, ad naves celeriter reverti easque ventis committere
debere.

Dictu quidem, Serenissime Rex, Domine Clementissime, ut cete-
ra omnia, facilia, factu vero longe difficillima mihi videntur. Sedes
enim regia Stockholmium septem solummodo milliarium intervallo
a Gripsholmio distat, et praeterquam quod Rex Sueciae terra mari-
que sua subsidia eo submittere potest, ipse etiam locus per se satis
frequens et populosus est, ut qui ad tam periculosum facinus auden-
dum pertentandumque mitterentur, mera temeritate ad mortem de-
stinati videri possent. Si autem propositum hoc non succederet, quae
Regis Suecorum est inhumanitas, Duci Finlandico eiusque coniugi
aut certam internecionem, aut longe gravissimam perpetuamque
captivitatem in interiore aliquo Sueciae loco, ubi deinde nulla spes
liberationis reliqua esset futura, imminere.

Itaque summa diligentia providendum est, ne eos, quos liberare
volumus, re parum feliciter suscepta aut vita ipsa privemus, aut in
longe maximas quasque ac infinitas difficultates praecipitemus. Ad
Serenissimum quidem Danorum Regem id consilii per quendam le-
gatum meum perferri curavi. Ex eo ubi cognovero, quid Serenitati
eius visum ea de re fuerit, non patiar, ut S. Regiam Maiestatem
Vestram quidquam eorum lateat. Iterum atque iterum autem moneo
et precor, ut S. Regia Maiestas Vestra, ne quis Suedicorum speculato-

rum istud resciscere possit, summam curam adhibeat, ideoque, si
possibile est, prorsus nemini, aut certe non pluribus quam uni atque
alteri, iisque fidissimis, id concredat.

Principi audienti placuit

In folio separato: Regi Poloniae, XVI 1ulii anno etc. 65. Alia manu:
Datum Neuhaus.

1) Ericus XIV. 3) Catharina Jagellonica.
2) Ioannes. 4) Christophorus et Caecilia Vasa.
S5) Fridericus II.

N. 5857.
Ex Nov Domo, 28.VII.1565.

Albertus dux in Prussia

Eustachio Wollowicz, M.D.L. curiae marscalco et thesaurario,

scribit litteras eius mortem palatini Vilnensis sibi annuntiantes, quam-
vis de ea iam prius per alios certior factus sit, maerorem suum et
dolorem non parum imminuisse.

Ostpr. Fol.,, vol. 57, ff. 299-301 (et Conc., H B A, B, K. 1188).

Magnifice ac Generose, Amice syncere nobis dilecte.

Recte quidem coniecit Magnificentia Vestra, nos ante redditas
nobis literas suas de morte Illustris Principis, amici ac fratris singula-
riter nobis dilecti, Domini Nicolai Radziwill, Palatini Vilnensis?, per
alios certiores factos fuisse. Ut autem nemo antea singulas circum-
stantias, quam pie nimirum atque sancte Dominus Palatinus (cuius
obitus nobis, pro nostra fraternitate et mutua necessitudine, magnum
sane dolorem attulit) ex humana consuetudine decessisset, ad nos
pari diligentia perscripserat, ita nobis eas ex Magnificentia Vestra
cognoscere erat multo gratissimum eaque res maerorem nostrum,
quanquam tollere penitus non potuit, haud parum tamen imminuit.
Si enim conditionem vitae humanae, qua universis hominibus semel
tandem citius tardius-ve moriendum est, consideremus, quid ipsi
Palatino, quod non nobis ipsis quoque singulis paene momentis im-
mineat, accidisse existimabimus? Qui autem ita moritur, ut cum
caelestibus postea in sempiterna saecula sit victurus, is non evocatus
e vita, sed ad vitam, quae vere vita dici et potest et debet, cum huius
lucis usura verius mors sit quam vita, vocatus esse nobis videtur.
Itaque gratulandum-ne potius Palatino eo nomine vel condolendum

sit, plane dubitaremus, nisi sacra pagina, quae mortes piorum in-
gressum ad aeternam vitam esse docet, dubium istud facile nobis exi-
meret.

Moderabimur ergo dolorem nostrum et nostras quoque res ita
componemus, ut non tantum absque horrore aliquo, verum etiam
paratissimo libentissimoque animo naturae exigenti debitum persol-
vere possimus. Eam voluntatem ut Deus in nobis confirmet, numen
eius supplices deprecamur. Magnificentia Vestra diu valeat. Datae.

In folio separato: Ostaphio Volovitio, XXI Iulii anno 65. Alia manu:
Datum Neuhaus.

1) Obiit 29.V.1565.

N. 5858.
Ex Novo Castro, 1.VIII.1565.

Albertus dux in Prussia

Sigismundo Augusto regi Poloniae

consulit regi, ut de hoc imprimis cogitet, ut militibus, qui in obsidenda
et expugnanda Parnovia fortiter pugnaverant, sine mora stipendia
debita persolvantur, etiamsi aerario regio duriores ad tempus ratio-
nes sustinendae essent, ne — si secus fiat — milites a rege prorsus
alienentur; monet tamen, ut alio quovis pacto militi potius satisfiat,
quam ut archiepiscopatus Rigensis, genero suo, loanni Alberto
duci Megapolensi, promissus, quoquo modo imminuatur.

Ostpr. Fol.,, vol. 57, ff. 304-307 (et Conc., H B A, B, K. 1188).

Regi Polonorum, I Augusti anno etc. LXV, ex Novo Castro

Renuntiatum mihi est militem Suedicum, qui per decursum to-
tius anni, Polonicis stipendiis ab Illustri Domino Curlandiae Duce®
conductus, in Livonia militavit, nullam stipendiorum solutionem
toto fere militiae tempore accepisse. Nihilominus autem fortiter ab
illo tam in obsidione quam expugnatione Parnensi pugnatum esse.
Etsi autem Illustris Dominus Curlandiae Dux defectum stipendiorum
persaepe S. Regiae Vestrae Maiestati indicasse nervumque belli pe-
tiisse dicitur, tamen duo saltem thalerorum circiter millia sibi ex
thesauro Lithuanico missa, iussumque se esse, ut per impignoratio-
nem praefecturarum aliquot in dioecesi Rigensi aes alienum ad per-
solvenda stipendia conquireret. Quia vero S. Regia Vestra Maiestas
prudentius me intelligit, summa duorum millium parum admodum
aut paene nihil effici, ac rebus in Livonia adhuc sic stantibus vix

inveniri quenquam posse, qui vel levissimam pecuniae summam hoc
tempore titulo hypothecario in praefecturam eius provinciae aliquam
mutuaturus sit, permagni autem S. Regiae Vestrae Maiestatis inte-
rest, ne rei bene contra Suecum? gerendae occasionem, occupata
iam Parnovia, negligat, illud enim parva manu confecit, quo ad inva-
dendam minore cum difficultate Revaliam quoque fenestra quasi
patefacta esse videtur, pro mea itaque fide S. Regiae Vestrae Maiesta-
ti consulo, ut quod feliciter coepit, ne remittat, primo autem omnium
in eas cogitationes incumbat, ut militibus stipendia persolvantur,
etiamsi aerario S. Regiae Vestrae Maiestatis in tempus duriores ali-
quanto rationes sustinendae essent. Ne si hoc non fiat, procrastinatio-
nes solutionis iusto diutius extractae militem remissiorem, indigna-
bundum vel plane alienum a S. Regia Vestra Maiestate reddant.
Quam turpe autem cumgque indignitate S. Regiae Vestrae Maiestatis
coniunctum esset futurum, si militia haec propter salarii defectum
deserenda vel remissius post partam victoriam tractanda esset, nemo
est qui non intelligat.

Huc et illud expendendum accedit, quod omnis labor et opera
obsidionibus et oppugnationibus toto militiae huius tempore frustra
esset impensa, si terrae Livoniae hoc militari praesidio nunc destin-
tuerentur et recuperata in novam praedam hostibus obiicerentur.
Quam ob rem etiam atque etiam peto, ut S. Regia Vestra Maiestas
rei magnitudinem ac sua suorumque commoda clementer secum
examinet curetque, ut debita militibus stipendia primo quoque tem-
pore exsolvantur.

Praeter enim superius enumerata omnia, militum horum opera
non modo terris Livoniae magno erit praesidio, sed ad intercipiendum
vel impediendum saltem Revaliensibus commeatum et pabulationes
apprime utilis, siquidem ex ea civitate magna cibariorum copia resque
frumentaria et quaevis bello necessaria Sueco subvehuntur. Posset hac
quoque fortassis ratione civitas Revaliensis ad deditionem, vel ipse
Suecus eo facilius ad tolerabiles conditiones cogi.

Ac ne hoc quidem silentio praeterire debeo, generum meum?,
Dominum Iohannem Albertum Ducem Megapolensem, his diebus
legatum ad me suum misisse. Qui mihi verbis Illustritatis eius retulit
pervehementer sane Illustritatem eius perturbatam fuisse, quod lon-
ge incertissimum de archiepiscopatu Rigensi responsum accepisset,
cum nihil certius quam ipsam traditionem tandem secuturam esse
persuasum habuerit. Hinc S. Regia Vestra Maiestas secum aestimare
facile potest, quid animi Illustritati eius futurum esset, si S. Regiam
Vestram Maiestatem eam exsolvendi militibus stipendii rationem,
ut praefecturae archidioecesis oppignorandae sint, iniisse cognosce-
ret. Alienatam certe S. Regiae Vestrae Maiestatis nonnihil a se volun-
tatem esse Illustritatem eius suspicaturam verisimile est.

Quam ob rem S. Regiam Vestram Maiestatem etiam atque etiam
oro, ut quovis alio pacto potius militi satisfaciat, neque postremae
curae habeat, ut archiepiscopatus quam minime imminuatur. Fertur
enim S. Regiam Vestram Maiestatem nuper adhuc Palatini Russiae
filio, Magnifico ac Generoso Nicolao Senowski?, duas praefecturas,
Ruigensem et Seswegensem, ad archiepiscopatum pertinentes, tradi
mandavisse. Quod quidem propositum, praeterquam quod Duci Me-
gapolensi omnem adipiscendi archiepiscopatus spem praescindere
videtur, etiam ipsis ordinibus Livoniae, adeoque provincialibus om-
nibus, vix tollerabile est futurum, cum S. Regia Maiestas Vestra
receperit se nullos alios magistratus, quam qui natione Germani
essent, illis praefecturam. Quod ut obiter moneam, peto, S. Regia
Vestra Maiestas non solum velit aequi bonique consulere, verum
etiam, ne praefecturae archidioecesis ita cum insigni eius provinciae
ipsiusque Ducis Iohannis Alberti incommodo distribuantur, provide-
re. Factura S. Regia Vestra Maiestas rem se maxime dignam et pro-
vinciae illi salutarem, si qualecunque hoc meum consilium non im-
probaverit, nam impensas in militem eum collatas optime se posuisse
olim gaudebit etc. Datae etc.

Relatio Cancellarii®
Idem legit, Principi placuit
Andreas Moncer Secretarius

1) Gottardus Kettler. 4) Nicolaus Sieniawski iunior, filius Nico-
2) Ericus XIV lai, palatini Russiae.

3) Ioannes Albertus dux Megapolensis An-  5) loannes a Kreitzen.
nam Sophiam, filiam ducis Alberti, uxo-
rem duxit.

N. 5859.
Ex Novo Castro, 1.VIII.1565.

Albertus dux in Prussia

Petro Myszkowski, R.P. vicecancellario,

rogat, ut regi persuadeat, quo militi Livonico, qui in obsidione et expu-
gnatione Parnoviae fortiter pugnaverat, debita unius anni stipendia
sine mora numerari et persolvi iubeat, ne — nisi hoc fiat — oblata
nunc feliciter occasio contra Suecum pugnandi imprudenter prae-
termittatur.

Ostpr. Fol., vol. 57, ff. 308-310 (et Conc., H B A, B, K. 1188).

Petro Miskowski, I Augusti anno etc. LXV.

Notum esse Reverendae Generositati Vestrae arbitramur de mili-
te Suedico, quem Illustris Curlandiae Dux" etc. anno praeterito non
solum permissu, verum etiam iussu S. Regiae Maiestatis, Domini

nostri clementissimi et consobrini charissimi, stipendiis Polonicis in
Livonia conduxit, quam fortiter is in obsidione et expugnatione Par-
noviensi se gesserit. Quia vero perlatum ad nos est S. Maiestatem
Regiam eidem militi fere unius integri anni stipendium debere, solu-
tionem autem nihilominus aliis atque aliis procrastinationibus etiam
hodie adhuc de die in diem extrahi, aestimari a quovis mediocriter
saltem sano facile potest, quid animi nunc miles iste et habeat et in
posterum habiturus sit, dum a S. Regia Maiestate adeo se negligi
animadvertit. Nos quidem, cum prospiciamus id S. Maiestati Regiae
non tantum non satis honorificum, verum etiam valde incommodum
et periculosum esse, pro nostra erga S. Regiam Maiestatem fide,
quam in omnibus rebus quam maxime constare volumus, facere non
potuimus, quin literas ea de re ad S. Regiam Maiestatem, quas Reve-
renda Generositas Vestra procul dubio visura est, daremus. Etsi au-
tem ad primores quosdam Polonos et Lithuanos, ut quisque authori-
tate apud S. Regiam Maiestatem valere nobis visus est, ut et ipsi S.
Maiestati Regiae ad persolvendum militi Livonico stipendium horta-
tores suasoresque esses velint, diligenter scripserimus, tamen cum
Reverenda Generositate Vestra id in primis agendum esse existima-
mus. Nam et S. Regiam Maiestatem consilio Reverendae Generosita-
tis Vestrae tanquam viri prudentissimi libentissime uti, et Reveren-
dae Vestrae Generositati existimationem, amplitudinem, salutem et
utilitatem tum ipsius S. Regiae Maiestatis, tum Regni et terrarum
eius, praecipue maximae curae esse nemo est qui non norit.

Quam ob rem Reverendam Generositatem Vestram etiam atque
etiam maiorem in modum rogamus, velit in hanc curam omnibus
nervis incumbere, quo S. Regia Maiestas militi Livonico citra longio-
rem moram stipendia numerari atque exsolvi iubeat. Ne si hoc non
fiat, rei contra Suecum bene gerendae divinitus quasi oblata occasio
temere imprudenterque praetermittatur atque ea omnia, quae hucus-
que cum multo sudore, labore et sanguine recuperata sunt, milite
non accepto stipendio ad arma tractanda remissiore facto, hostibus
vicissim diripienda occupandaque obiiciantur, quodque nunc fere
nullo negotio exiguo hoc et minime sumptuoso apparatu confici po-
test, postea sera et intempestiva paenitentia non absque dedecore
turpiter neglectum esse dolendum sit. Qua de re ut Reverenda Gene-
rositas Vestra plenius cognoscere possit, ad litteras nostras ad S.
Maiestatem Regiam scriptas eam remittimus, amanter petentes, ut
Reverenda Generositas Vestra, si hae aliquanto liberius scriptae vide-
buntur, in deteriorem partem non accipiat. Magnitudo enim rei et
noster erga S. Regiam Maiestatem et inclitum Poloniae Regnum
amor hoc, qualecunque id est, a nobis extorsit. Quod si Reverenda
Generositas Vestra nos in hac re impetranda (uti confidimus) quam
diligentissie adiuverit, factura in eo est rem officio suo in primis

dignam, ad dignitatem autem S. Regiae Maiestatis terrarumque illius
salutem magnopere pertinentem. Cupimus Reverendam Generosita-
tem Vestram diu incolumem conservari. Datae ex Novo Castro etc.

Commissio Principis propria, praesente Cancellario®,
Doctor Jonas legit
Enoch Baumgartner

1) Gottardus Kettler. 2) loannes a Kreitzen.

N. 5860.
Ex Novo Castro, 2.VIII.1565.

Albertus dux in Prussia
Sigismundo Augusto regi Poloniae
pro Luca Martinide Mundio, proconsule Vilnensi.

Ostpr. Fol, vol. 57, f. 311 (et Conc., H B A, B, K. 1188).

Serenissime Rex, Domine Clementissime et Consobrine Cha-
rissime.

Honestus Lucas Marcinides, proconsul Wilnensis, iterum mihi
supplex est factus in causa, quam cum senatu Vilne